
ᐱᒋᐊᕐᖓᐅᑎᖓ
ᕿᒻᒥᐊᕐᔪᖕᒥᒃ ᐱᕈᖅᓴᐃᓂᖅ ᐱᔭᕆᑐᔪᐊᓗᒃ! ᑭᒃᑯᑐᐃᓐᓇᐃᑦ ᑕᑯᔭᕌᖓᑕ 
ᕿᒻᒥᐊᕐᔪᖕᓂᒃ ᐱᐅᔪᑯᓗᖕᓂᒃ, ᐊᖏᕐᕋᐅᔾᔨᔪᒪᓕᖃᑦᑕᖅᑐᑦ. ᑭᓯᐊᓂᓕᑦᑕᐅᖅ 
ᖃᐅᔨᒪᔭᐅᔭᕆᐊᓖᑦ ᕿᒻᒥᐊᕐᔫᖏᓐᓇᕈᓐᓇᖏᓂᖏᓐᓂᒃ ᐃᓐᓇᕈᓲᖑᖕᒥᖕᒪᑕ, 
ᐊᕐᕌᒍᒐᓴᖕᓄᓪᓗ ᐸᖅᑭᔭᐅᔭᕆᐊᖃᓕᖅᐸᒃᖢᑎᒃ. 

ᑭᒃᑯᑐᐃᓐᓇᐃᑦ ᕿᒻᒥᐊᕐᔪᒃᑖᖅᐸᒃᐳᑦ ᕿᒻᒥᕐᓂᒡᓘᓐᓃᑦ ᐱᔾᔪᑎᖃᖅᖢᑎᒃ 
ᐊᔾᔨᒌᖏᑦᑐᓂᒃ. ᕿᒻᒦᑦ ᓇᒡᓕᖕᓇᖅᓯᓲᖕᒍᕗᑦ ᐃᒡᓗᒥᐅᑕᐅᓕᖅᖢᑎᒡᓗ. ᐃᓚᖏᑦ 
ᐃᒡᓗᒥᐅᑕᕆᔭᐅᖃᑦᑕᖅᐳᑦ ᐃᓚᓕᐅᑎᑐᐃᓐᓇᓕᖅᖢᑎᓪᓗ ᐃᓚᒌᓄᑦ!

ᐃᓚᖏᑦ ᕿᒻᒦᑦ ᐱᔭᒃᓴᖃᖃᑦᑕᖅᑐᑦ. ᐃᓚᖏᑦ ᕿᒻᒦᑦ ᑕᐅᑐᖏᑦᑐᓄᑦ ᐱᔨᑦᑎᖃᑦᑕᖅᑐᑦ. 
ᐃᓚᖏᓪᓗ ᐃᑲᔪᖅᐸᒃᖢᑎᒃ ᐳᑭᖅᑕᓕᖕᓂᒃ ᐅᓇᑕᖅᑐᒃᓴᓂᒡᓘᓐᓃᑦ, ᖄᖅᑕᔫᓂᒃ 
ᓇᕆᐅᖅᓴᐃᔨᐅᓪᓗᑎᒡᓗ. ᐃᓚᖏᓪᓗ ᖃᓪᓗᓈᑦ ᓄᓇᖓᓐᓂ ᐱᓕᕆᑎᑕᐅᖃᑦᑕᖅᑐᑦ 
ᐱᕈᖅᓰᕕᖁᑎᒋᔭᐅᔪᓂᑦ, ᐸᖅᑭᒃᖠᑎᑕᐅᓪᓗᑎᒃ ᓂᕐᔪᑎᖁᑎᒋᔭᐅᔪᓂᒃ. ᑕᕝᕙᓂ 
ᐅᖃᓕᒫᒐᕐᒥ, ᐅᖃᓕᒫᕐᓂᐊᖅᑐᑎᑦ ᐊᔪᖏᑦᑐᒃᓴᔮᓗᐃᑦ ᕿᒻᒦᑦ ᒥᒃᓵᓄᑦ ᓄᓇᕐᔪᐊᕐᒥ 
ᐱᓕᕆᐊᓕᖕᓂᒃ. 

ᓄᓇᕘᒥ, ᕿᒻᒥᒐᓴᐃᑦ ᕿᒧᒃᓯᐅᑕᐅᔪᑦ. ᐅᓂᐊᖅᓯᖃᑦᑕᖅᑐᑦ ᐃᓄᖕᒥᓂᒃ 
ᐊᓯᖏᓐᓂᒡᓗ ᓄᓇᑎᒍᑦ ᓯᑯᒃᑯᓪᓗ. ᐃᓕᓐᓂᐊᖅᑎᑕᐅᔪᓐᓇᕆᓪᓗᑎᒡᓗ ᐃᓄᖕᒥᓂᒃ 
ᖃᐅᔨᑎᑦᑎᔭᕆᐊᒃᓴᖅ ᓇᓄᖅᑕᖃᓕᖅᐸᑦ ᐊᐅᓪᓚᖅᓯᒪᕕᒋᔭᒥᓐᓂᒃ.

ᐅᓇ ᐅᖃᓕᒫᒐᖅ ᐃᓗᓕᓕᒃ ᐃᑲᔫᑎᒃᓴᓂᒡᓗ ᑐᓴᐅᒪᔭᕆᐊᓕᖕᓂᒡᓗ ᕿᒻᒥᐊᕐᔪᖕᓂᒃ 
ᐃᓕᓐᓂᐊᖅᑎᑦᑎᓂᕐᒥᒃ ᓄᓇᕘᒥ. ᐃᓕᑦᑎᕕᒋᔪᓐᓇᕐᓂᐊᖅᑕᑦ ᕿᒻᒥᐊᕐᔪᒃ 
ᖃᓄᖅ ᓈᓚᑦᑎᐊᓕᕈᓐᓇᖅᓯᑎᑦᑎᑐᓐᓇᕐᒪᖔᖅᐱᐅᒃ ᖁᕕᐊᓱᒡᓗᓂᓗ, 
ᐱᖃᑎᑐᐃᓐᓇᕆᓂᐊᕋᓗᐊᕈᕕᐅᒃ ᕿᒧᒃᓯᐅᑎᒋᓂᐊᕈᕕᐅᒡᓘᓐᓃᑦ. ᐃᓕᑦᑎᓂᐊᕆᕗᑎᑦ 
ᕿᒻᒦᑦ ᐊᔾᔨᒌᖏᑦᑐᑦ ᐃᓚᖏᓐᓂᒃ, ᖃᓄᕐᓗ ᐃᓚᖏᑦ ᐃᓕᖅᑯᓯᑐᖃᕐᒥᑎᒍᑦ ᕿᒻᒥᕐᓂᒃ 
ᐊᑑᑎᖃᖅᑎᑦᑎᖕᒪᖔᑕ, ᖃᓄᕐᓗ ᕿᒻᒦᑦ ᐱᒻᒪᕆᐅᑎᒋᖕᒪᖔᑕᓗ!

ᖃᐅᔨᒪᒋᐊᕐᓂᐊᖅᐳᑎᑦ, ᐃᓕᑦᑎᕕᒋᔭᐃᓐᓇᕆᔪᓐᓇᔾᔮᖏᓐᓇᕕᐅᒃ ᕿᒻᒥᐊᕐᔪᖕᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐅᖃᓕᒫᒐᕐᒥᑦ. ᐃᓕᓐᓂᐊᖅᑎᑦᑎᔪᒪᒍᕕᑦ ᕿᒻᒥᐊᕐᔪᖕᒥᒃ, 
ᐅᖃᖃᑎᖃᖃᑦᑕᕆᑦ ᖃᐅᔨᒪᔪᓂᒃ ᕿᒻᒥᖃᓕᓂᕐᓂᒃ ᐃᓕᑦᑎᕕᒋᔪᓐᓇᖅᑕᕐᓂᒃ. 

ᖃᐅᔨᒪᕕᑦ?

ᑲᓇᑕᒥ ᐃᓄᐃᑦ 
ᕿᒻᒥᖓᑦ 
ᐃᓕᓴᕆᔭᐅᓯᒪᔪᖅ  
ᓄᓇᕘᒥ. ᑕᒪᒃᑯᐊ ᕿᒻᒦᑦ 
ᐅᑭᐅᖅᑕᖅᑐᒦᓕᖅᑐᑦ 
ᐊᕐᕌᒍᓄᑦ 
4000ᓪᓗᐊᓄᑦ!

ᕿᒻᒦᑦ ᓄᓇᕘᒥ

ᐃᓄᐃᑦ ᐊᒥᓱᐊᓗᖕᓄᑦ ᐊᕐᕌᒍᓄᑦ ᕿᒻᒥᕐᓂᒃ ᐊᑐᖅᓯᒪᓕᖅᑐᑦ. ᕿᒻᒥᖅ ᐃᓄᐃᑦ 
ᐃᓕᖅᑯᓯᑐᖃᖓᓄᑦ ᐊᑐᖅᑕᐅᕙᒃᑐᑐᖃᖅ. ᖃᒧᑕᐅᔭᖃᓚᐅᖅᑎᓐᓇᑕ, ᑎᓴᒪᓖᑦ, 
ᓄᓇᓯᐅᑏᓪᓗ, ᕿᒧᒃᓯᒃᑯᑦ ᑭᓯᐊᓂ ᓇᕈᕙᓚᐅᖅᑐᑦ. 

ᐅᓪᓗᒥ, ᓱᓕ ᐃᓚᖏᓐᓂ ᓄᓇᓕᖕᓂ ᓄᓇᕘᒥ ᕿᒧᒃᓯᖅᑕᖃᓲᖅ. ᕿᒧᒃᓰᑦ 
ᐊᑐᖅᑕᐅᖃᑦᑕᖅᑐᑦ ᐊᖑᓇᓱᒍᑕᐅᓪᓗᑎᒃ ᐃᓱᒪᖅᓲᑕᐅᓪᓗᑎᒡᓗ. ᓇᑭᑐᐃᓐᓈᓗᒃ 
ᓄᓇᕐᔪᐊᕐᒥ ᕿᒧᒃᓯᕆᐊᖅᑐᖅᑐᖃᖃᑦᑕᖅᐳᑦ. ᕿᒻᒦᓪᓗ ᑲᔪᖏᑦᑎᐊᖅᐸᒃᖢᑎᒃ!

ᖃᐅᔨᒪᕕᑦ?

ᕿᒧᒃᓯᕐᓂᑭᓴᐅᑎᖃᑦᑕᖅᑐᑦ 
ᐊᕐᕌᒍᑕᒫᑦ ᓄᓇᕗᒻᒥ 
ᑕᐃᔭᐅᓪᓗᓂ 
ᓄᓇᕗᑦ ᑯᐊᔅᑦ.  
ᕿᒧᓯᕐᓂᑭᓴᐅᑎᑎᓪᓗᒋᑦ, 
ᐃᖏᕐᕋᖃᑦᑕᖅᑐᑦ 
ᐅᖓᓯᖕᓂᓕᖕᒧᑦ 500 km!

ᒫᓐᓇᕋᑖᖑᔪᖅ, ᓄᓇᑦᑕ ᕿᒻᒥᒃᓴᔭᕆᖖᒋᑕᖕᒋᓐᓂᒃ ᑎᑭᑦᑐᖃᖃᑦᑕᓕᓚᐅᖅᑐᖅ. 
ᑭᒃᑯᑐᐃᓐᓇᐃᑦ ᓅᑦᑕᕌᖓᑕ ᑕᒪᐅᖓ ᖃᓪᓗᓈᓂᑦ ᓇᒃᓴᖃᑦᑕᕐᒪᑕ ᕿᒻᒥᕐᒥᖕᓂᒃ. 
ᐃᓛᓐᓂᓗ, ᐃᓚᖏᑦ ᑎᑭᓴᐃᓲᖑᓪᓗᑎᒃ ᓄᓇᕗᑦ ᓯᓚᑖᓂᑦ. ᐊᑕᖏᑲᓴᑦᑎᐊᖅᖢᑎᒃ 
ᕿᒻᒦᑦ ᓄᓇᕘᒥ ᐃᓄᐃᑦ ᕿᒻᒥᒃᓴᔭᕆᖖᒋᑕᖏᑦ ᐃᒡᓗᒥᐅᑕᐅᓲᖕᒍᕗᑦ. 

ᕿᒧᒃᓯᕈᑎᒃᓴᕐᓂᒡᓗᓐᓃᑦ ᐃᒡᓗᒥᐅᑕᒃᓴᕐᓂᒡᓘᓐᓃᑦ ᕿᒻᒥᕐᒃᑖᕈᒪᓐᓂᕈᕕᑦ, 
ᐱᔭᕆᐊᑐᔪᐊᓗᒃ ᕿᒻᒥᐊᕐᔪᓕᕆᔭᕆᐊᖓ. 

ᕿᒻᒦᑦ ᐃᖅᑲᓇᐃᔮᓖᑦ: ᕗᕇᑕ ᓴᐳᔾᔨᔨ

ᕗᕇᑕ ᓛᐸᑐᐊᕋᔭᐅᓪᓗᓂ ᒪᒃᓯᑯᒥᐅᑕᐅᕗᖅ. ᐃᓕᓐᓂᐊᖅᑎᑕᐅᓯᒪᑦᑎᐊᖅᑐᖅ 
ᓴᐅᔭᐅᓯᒪᔪᓂᒃ ᕿᓂᕆᐊᒃᓴᖅ. ᓇᐃᔪᓐᓇᕐᓂᓂ ᐊᑐᕐᓗᓂᐅᒃ ᓇᓂᓯᔪᓐᓇᖅᑐᖅ 
ᓴᐅᔭᐅᓯᒪᔪᓂᒃ ᖃᐅᔨᒃᑲᐃᔪᓐᓇᖅᖢᑎᒡᓗ ᓇᒧᑦ ᐊᒡᒐᒋᐊᖃᕐᒪᖔᑕ ᕿᓂᖅᑏᑦ. 
ᐊᑐᕆᐊᖃᓲᖅ ᐃᒡᒑᖕᓂᒃ ᐃᔨᖕᒋᒃ ᐳᔪᕐᓗᒥᑎᕐᓂᐊᖕᒋᒻᒪᑎᒃ ᑲᒦᖕᓂᒡᓗ 
ᐊᑦᑕᓇᔾᔭᐃᒃᑯᑏᖕᓂᒃ.  

ᕗᕇᑕ ᐊᒥᓱᐊᖅᑎᖅᖢᓂ ᐃᑲᔪᖅᓯᒪᓕᖅᑐᖅ ᐱᕐᕈᐊᕿᔪᓂᒃ. 50 ᐅᖓᑖᓃᑦᑐᓂᒃ 
ᓇᓂᓯᓯᒪᓕᖅᑐᕐᒃ, ᑕᐃᒪᖖᒐᑦ ᐱᒋᐊᓚᐅᖅᓯᒪᒐᒥᓂᒃ ᒪᒃᓯᑯᒥ.

2017−ᖑᑎᓪᓗᒍᑦ, ᓄᓇ ᓴᔪᒃᐱᓪᓚᕐᔪᐊᓚᐅᖅᓯᒪᖕᒪᑦ ᒪᒃᓯᑯᒥ. ᕿᐱᑕᒐᓴᐃᑦ 
ᑐᖁᓚᐅᖅᓯᒪᔪᑦ, ᐊᒥᓱᐊᓗᐃᓪᓗ ᓴᐅᔭᐅᓪᓗᑎᒃ ᓴᐳᔾᔭᐅᔭᕆᐊᖃᖅᖢᑎᒡᓗ.

ᕗᕇᑕ ᐱᓕᕆᑦᑎᐊᖏᓐᓇᖅᑐᖅ ᒪᒃᓯᑯᒥ ᓴᔪᒃᐱᓪᓚᓚᐅᖅᑎᓪᓗᒍᑦ. 
ᓴᐳᔾᔨᑐᐃᓐᓇᕐᓇᓂᒃ, ᓂᕆᐅᖕᓂᖅᑖᖅᑎᑦᑎᖃᑦᑕᖅᑐᖅ ᑭᒃᑯᑐᐃᓐᓇᕐᓂᒃ. 
ᓄᓇᕐᔪᐊᓕᒫᕐᒥ ᖃᐅᔨᒪᔭᐅᓕᖅᑐᖅ ᓇᓗᓇᐃᒃᑯᑕᕆᔭᐅᓕᖅᖢᓂᓗ 
ᓴᖖᒋᓂᖃᕋᓱᐊᕐᓂᕐᒧᑦ ᐊᒃᓱᕈᕐᓇᖅᑐᒃᑰᖅᓯᒪᓗᓂ.

13



ᐅᔾᔨᕈᓱᓚᐅᖅᓯᒪᕖᑦ ᕿᒻᒥᕐᒥᒃ ᓇᐃᓇᓱᒃᑐᒥᒃ ᐊᐳᒻᒧᑦ ᑭᓱᒥᒡᓗ ᓇᕆᐅᖅᓴᕐᒪᖔᑦ?

ᕿᒻᒥᐅᑉ ᓇᐃᒪᔪᓐᓇᕐᓂᖓ ᓴᙱᓂᖅᓴᐅᔪᓐᓇᖅᑐᖅ ᐃᓅᑉ ᓇᐃᒪᔪᓐᓇᕐᓂᖓᓂᒃ  
10,000ᒥᑦ 100,000ᒧᑦ. ᑐᑭᖃᐳᖅ ᑕᒪᓐᓇ ᐃᓅᑉ ᓇᐃᒐᔭᙱᑕᖓᓂᒃ 
ᓇᐃᒪᔪᓐᓇᕋᔭᕐᓂᖏᓐᓂᒃ. ᐃᓚᖏᑦ ᑭᒡᓕᓯᓂᐊᖅᑏᖅ ᐅᖃᖃᑦᑕᒻᒪᕆᒃᐳᑦ ᕿᒻᒦᑦ 
“ᑕᐅᑐᒍᓐᓇᕐᓂᕋᖅᖢᓂᔾᔪᒃ” ᕿᖓᕐᒥᒍᑦ!

ᖃᓄᓪᓚᕆᒃ ᓴᙱᑎᒋᕙᑦ ᕿᒻᒥᐅᑉ ᓇᐃᔪᓐᓇᕐᓂᖓᑦ? ᑭᒡᓕᓯᓂᐊᖅᑎᓄᑦ 
ᐅᖃᐅᑕᐅᓯᒪᔪᑦ ᕿᒻᒦᑦ ᓇᐃᔪᓐᓇᕆᐊᖏᑦ ᐊᓘᑎᕋᓛᓪᓗᐊᒥᒃ ᓱᒃᑭᖅᓯᒪᔪᓂᒃ 
ᐳᐃᔾᔪᕌᕐᕕᖕᓂᒃ ᐱᙳᐊᖅᑎᕐᔪᐊᓄᑦ!

ᖃᐅᔨᒪᕕᑦ?

ᕿᒻᒦᑦ ᓯᒡᒍᖁᖅᑐᓂᖅᓴᐅᒃᐸᑕ 
ᓇᐃᒪᔪᓐᓇᕐᓂᖅᓴᐅᒐᔭᕐᓂᖏᓐᓂᒃ! 
ᕝᓚᑦᕼᐊᐅᓐᑦ
ᐲᒍᓪᓗ ᓇᕆᐅᖅᓴᒃᑲᐅᓂᖅᐹᑦ 
ᐊᖑᓇᓱᒃᑲᒻᒪᕆᐅᓪᓗᑎᒡᓗ, 
ᐱᔾᔪᑎᒋᓗᐊᖅᖢᓂᔾᔪᒃ 
ᓯᒡᒍᒃᑭᐅᓂᖏᓐᓄᑦ. 

ᕿᒻᒥᐅᑉ ᓇᐃᒪᔪᓐᓇᕈᓯᖓ

ᕿᒻᒦᑦ ᐃᓄᖕᒥᑦ ᖃᕋᓴᑭᓐᓂᖅᓴᐅᒐᓗᐊᖅᖢᑎᒃ, ᕿᒻᒥᐅᑉ ᖃᕋᓴᖓᑕ 
ᓇᕆᐅᖅᓴᕈᓐᓇᓂᖓᓄᑦ ᐊᒃᑐᐊᔪᖅ 40ᖅᓱᓪᓗᐊᕐᓗᓂ ᐊᖏᓂᖅᓴᖅ ᐃᓅᑉ 
ᐱᖓᓐᓂᒃ. 

ᐃᓚᖏᑦ ᕿᒻᒦᑦ ᓇᐃᔪᓐᓇᒻᒪᕆᒃᐳᑦ ᖃᓂᒪᔪᖃᕌᖓᑦ. ᑭᒡᓕᓯᓂᐊᖅᑏᑦ 
ᐃᓕᓐᓂᐊᖅᑎᑦᑎᓯᒪᔪᑦ ᕿᒻᒥᕐᓂᒃ ᓇᐃᔪᓐᓇᖅᓯᑎᓪᓗᓂᒋᑦ ᐋᓐᓂᐊᕐᒥᒃ 
ᐊᔾᔨᒌᖏᑦᑐᓂᒃ. ᑕᐃᒪᐃᓕᖓᓂᖓᓄᑦ, ᕿᒻᒦᑦ ᖃᐅᔨᓴᕋᐃᓐᓂᖅᓴᐅᕗᑦ 
ᐋᖅᑭᒃᑕᐅᔪᓐᓇᖏᑦᑐᓂᒃ ᐋᓐᓂᐊᓕᖕᓂᒃ ᖃᐅᔨᓴᐅᑎᐅᒐᓗᐊᓂᒃ.

ᐱᔭᕐᓂᙱᓗᐊᕋᔭᕐᓂᖓᓄᑦ ᓘᒃᑖᓄᑦ ᓇᒥᓕᒫᖅ ᕿᒻᒥᕐᓂᒃ ᐊᑐᓕᖅᑎᑦᑎᔭᕆᐊᒃᓴᖅ 
ᓇᕆᐅᖅᓴᕈᑕᐅᓇᓱᒡᓗᑎᒃ ᐋᓐᓂᐊᓕᖕᓂᒃ. ᑕᐃᒪᐃᒻᒪᑦ ᑭᒡᓕᓯᓂᐊᖅᑏᑦ ᒫᓐᓇ 
ᖃᐅᔨᓴᖅᐳᑦ ᖃᓄᖅ ᕿᒻᒦᑦ ᓇᐃᔪᓐᓇᐅᓯᖏᑦ ᐅᐊᔭᒨᓕᖅᑎᑕᐅᔪᓐᓇᕐᒪᖔᑕ 
ᐋᓐᓂᐊᒧᑦ ᖃᐅᔨᔾᔪᑕᐅᕙᓕᕐᓗᑎᒃ!

ᖃᐅᔨᒪᕕᑦ?

ᑭᒡᓕᓯᓂᐊᖅᑏᑦ ᖃᐅᔨᓯᒪᓇᓱᒋᔪᑦ 
ᕿᒻᒦᑦ ᐃᓅᑉ ᐃᒃᐱᒋᔭᖏᓐᓂᒃ 
ᓇᐃᔪᓐᓇᖅᑐᒋᔭᐅᓪᓗᑎᒃ! 
ᑲᑉᐱᐊᓱᖕᓂᕈᕕᑦ 
ᕿᒃᓵᖕᓂᕈᕕᓪᓘᓐᓃᑦ, 
ᐃᒃᐱᒋᔪᓐᓇᑐᐃᓐᓇᕆᐊᖃᖅᐹᑎᑦ 
ᕿᒻᒥᐅᑉ. ᐱᔾᔪᑎᒋᔭᖓ 
ᓇᐃᔪᓐᓇᕐᒪᑕ 
ᐆᒻᒪᕆᒍᓐᓇᐅᑎᑦᑎᓐᓂᑦ, 
ᑕᒪᓐᓇ ᑎᒥᑦᑕ ᐅᕕᓂᑦᑎᒍᑦ 
ᐊᓂᐊᑎᖃᑦᑕᕐᒪᒍ 
ᓇᐃᒪᔭᐅᒐᔭᕈᑎᒋᕙᐅᒃ 
ᑎᐱᖃᕐᓂᖓᓄᑦ.  

ᕿᒻᒦᑦ ᒥᑭᑦᑐᒥᒃ ᐅᕕᓂᖃᕆᕗᑦ ᓱᕐᓗᖕᒥᑕ ᐃᓗᐊᒍᑦ ᓂᐅᖅᑕᒥᑕ 
ᐊᓯᐊᒎᕈᑎᒋᕙᒃᑕᖏᓐᓂᒃ. ᐃᓚᖓᑦ ᓇᕆᐅᖅᓴᕈᑎᒋᓪᓗᓂᔾᔪᒃ, ᐃᓚᖓᓪᓗ 
ᐊᓂᖅᓵᖅᑐᕈᑎᒋᓪᓗᓂᐅᒃ. ᓱᕐᓗᖏᑕ ᓴᓂᕋᖏᑎᒍᑦ ᐊᖕᒪᔪᖃᕆᓪᓗᑎᒃ 
ᐊᓂᖅᑎᕈᑎᒥᖕᓂᒃ, ᑕᐃᒪᐃᔾᔪᑎᒋᕙᖏᑦ ᓇᐃᒪᔪᓐᓇᕐᓂᐊᕐᒪᑕ ᐊᓂᖅᑎᕆᑎᓪᓗᒋᑦ! 

ᕿᒻᒦᑦ ᓇᕆᐅᖅᓴᒃᑲᐅᓂᖓᑦ ᐃᑲᔫᑎᒋᕙᐃᑦ ᐊᖑᓇᓱᒍᓐᓇᖁᓪᓗᒋᑦ ᐃᓄᖕᓂᒡᓗ 
ᖃᓄᐃᖏᑦᑎᐊᕈᑕᐅᖁᓪᓗᒋᑦ. ᕿᒻᒥᕐᒥᒃ ᑕᑯᓐᓂᕐᒥᒍᕕᑦ ᓇᕆᐅᖅᓴᖅᑐᒥᒃ, 
ᐃᖅᑲᐅᒪᓛᖅᐳᑎᑦ “ᑕᑯᔪᓐᓇᕐᓂᖏᓐᓂᒃ” ᑕᑯᔪᓐᓇᙱᑕᕐᓂᒃ!

ᐊᕕᒃᓯᒪᓂᖓ ᐊᑕᐅᓯᖅ 
ᐱᖃᑎᑦᑎᐊᕙᕈᖅᓴᐃᓂᖅ ᕿᒻᒥᐊᕐᔪᖕᒥᒃ 

ᕿᒻᒥᐊᕐᔪᒃᑖᕋᓱᓕᓵᕐᓗᑎᑦ ᐅᑕᖅᑭᑦᑎᐊᕆᐊᖃᕐᓂᐊᖅᑐᑎᑦ! ᕿᒻᒥᐊᕐᔪᐃᑦ 
ᐊᓈᓇᓕᔭᖅᑳᕆᐊᖃᕐᒪᑕ. ᕿᒻᒥᐊᕐᔪᓕᒫᑦ ᐊᓈᓇᒥᖕᓃᑦᑕᕆᐊᖃᖃᑦᑕᖅᑐᑦ 
ᐱᓇᓱᐊᕈᓯᓄᑦ ᑎᓴᒪᐅᔪᖅᑐᓄᑦ ᐃᓅᕋᑖᕐᓂᕕᓂᕐᒥᓂᒃ. ᐊᓈᓇᒥᑕ ᐃᒻᒧᖓᓄᑦ 
ᓴᖖᒋᓕᕈᑎᖃᖃᑦᑕᕆᐊᖃᕐᒪᑕ. ᐃᓕᑦᑎᕕᖃᖅᐸᒃᖢᑎᒡᓗ ᐊᓈᓇᒥᖕᓂᒃ 
ᖃᑕᖖᒍᑎᖏᓐᓂᒡᓗ. ᕿᒻᒥᐊᕐᔪᑦ ᐱᔭᐅᓵᓯᓗᐊᖅᑐᕕᓃᑦ ᑭᖑᓂᖓᒍᑦ ᐊᒃᓱᕈᓕᖃᑦᑕᕐᒪᑕ. 

ᑐᓴᕈᒥᓇᖅᑐᕐᓕ ᕿᒻᒥᐊᕐᔪᖕᒥᒃ ᐅᐸᒃᓯᓯᒪᔪᓐᓇᖃᑦᑕᕋᔭᕋᕕᑦ ᐊᓈᓇᒥᓃᑎᓪᓗᒋᑦ. 
ᑕᐃᒫᒡᓕ, ᐱᔭᕆᐊᓕᐅᒐᓗᐊᖅ! ᐱᖖᒍᐊᖃᑎᒋᒐᔭᕋᕕᐅᒃ, ᑕᑯᖃᑦᑕᕐᓗᒍ, 
ᐃᕿᑕᔪᒡᓗᒍᓗ. ᑭᓯᐊᓂᓕ, ᐳᓛᕇᕌᖓᕕᐅᒃ, ᕿᒻᒥᐊᕐᔪᒃ ᐊᓈᓈᒥᓄᐊᖅᑎᒃᑲᔭᖅᑕᐃᑦ.

ᖃᐅᔨᒪᕕᑦ?

ᕿᒻᒥᐊᕐᔪᒃ 
ᐃᓐᓇᕈᕐᓂᕋᖅᑕᐅᔪᓐᓇᕆᐊᖓᓂᒃ 
ᐊᑕᐅᓯᕐᒥᒃ 
ᐊᕐᕌᒍᖃᓕᖅᑎᓗᒍ.

ᐊᕕᒃᓯᒪᓂᖓ ᐊᑕᐅᓯᖅ 
ᐱᖃᑎᑦᑎᐊᕙᕈᖅᓴᐃᓂᖅ ᕿᒻᒥᐊᕐᔪᖕᒥᒃ 

ᐊᒥᓱᐊᓗᖕᓂᒃ ᓱᓕ ᐱᔭᒃᓴᖃᖅᐳᑎᑦ ᕿᒻᒥᐊᕐᔪᒃᑖᓵᕐᓂᒃ ᐊᖏᕐᕋᐅᔾᔨᖏᓐᓂᕐᓂᑦ. ᐅᑯᐊ 
ᑕᕝᕙ ᐱᔭᕆᐊᖃᕋᔭᖅᑕᑎᑦ:

•• ᓂᕿᒃᓴᖏᑦ: ᐱᒻᒪᕆᐅᕗᖅ 
ᕿᒻᒥᐊᕐᔪᐃᑦ ᖃᐅᑕᒫᑦ 
ᓂᕆᑎᖃᑦᑕᕐᓗᒍᑦ. ᕿᒻᒥᐊᕐᔪᐃᑦ 
ᓂᕆᑎᑦᑕᕆᐊᖃᖏᑦᑐᑦ 
ᐱᕈᕇᖅᓯᒪᔪᖅᑐᑦ, 
ᓂᕆᒃᑲᐃᓐᓇᕆᐊᖃᕋᓗᐊᖅᖢᑎᒃ. 
ᕿᒻᒥᐊᕐᔪᑦ ᐱᖓᓱᐊᖅᑎᕐᓗᑎᒃ 
ᓂᕆᒃᑲᕆᐊᖃᓲᑦ. ᐃᖅᑲᐅᒪᓂᐊᖅᐳᑎᑦ, 
ᕿᒻᒥᐊᕐᔪᐃᑦ ᐅᐃᒪᔭᒃᑲᐅᖕᒪᑕ, 
ᓂᕆᔭᕆᐊᖃᒻᒪᕆᒃᐸᒃᐳᑦ! 

•• ᓂᕆᕕᖏᑦ: ᕿᒻᒥᐊᕐᔪᖁᑏᑦ 
ᒪᕐᕉᖕᓂᒃ ᓂᕆᕕᖃᕆᐊᖃᖅᐳᖅ: 
ᐱᖃᑖ ᓂᕆᔭᒃᓴᒥᓄᑦ 
ᐊᐃᑉᐸᖓ ᐃᒪᖃᐅᑎᒃᓴᖓᓄᑦ. 
ᐃᒪᖃᐅᑎᖓ ᐃᒥᑦᑎᐊᕙᖕᒥᒃ 
ᐃᒻᒪᒃᓯᒪᐃᓐᓇᖃᑦᑕᕐᓗᒍᑦ.

•• ᐱᖖᒍᐊᖏᑦ: ᕿᒻᒥᐊᕐᔪᐃᑦ 
ᑭᖕᒪᓗᒍᒻᒪᐅᖕᒪᑕ. ᐊᑲᐅᕗᖅ 
ᕿᒻᒥᐊᕐᔪᐃᑦ ᐱᙳᐊᖃᖅᑎᒃᑯᕕᐅᒃ 
ᓴᐅᓂᕐᓂᒡᓘᓐᓃᑦ ᑭᖕᒪᓗᒐᒃᓴᖏᓐᓂᒃ. 
ᐃᕝᕕᑦ ᐃᓯᒐᐅᔭᖓᓂᒃ 
ᑭᖕᒪᓗᑐᐃᓐᓇᕆᐊᖃᕐᒪᑦ!

•• ᓇᓚᕕᒃᓴᖓ ᓇᔪᒐᒃᓴᖓᓘᓐᓃᑦ: ᕿᒻᒥᐊᕐᔪᒃᑖᑦ ᐃᒡᓗᒥᐅᑕᕆᓂᐊᕈᕕᐅᒃ 
ᐃᒃᓯᕚᕐᕕᕈᔪᖕᓃᖃᑦᑕᖁᓂᐊᖏᒃᑯᕕᐅᒃ, ᓇᓚᕕᒃᓴᑖᖅᑎᓪᓗᒍ ᓇᖕᒥᓂᖅ!  
ᐃᒡᓕᑖᖅᑎᑦᑐᓐᓇᖅᑕᐃᑦ ᕿᒻᒥᐊᕐᔪᒃᑖᑦ ᐃᓕᓴᑎᓪᓗᒍᓗ ᐃᒃᓯᕙᐅᑖᓗᖕᒦᓐᓂᐊᖏᒻᒪᑦ 
ᐃᒡᓕᕐᓂᒡᓘᖕᓃᑦ. ᕿᒻᒥᐊᕐᔪᒃᑖᓪᓗ ᓯᓚᒥᐅᑕᐅᓂᐊᕈᓂ, ᐊᖏᕐᕋᓕᐅᕐᓗᒍ. 

ᕿᒻᒥᐊᕐᔪᒃᑖᑦ ᐃᒡᓗᒥᐅᑕᐅᓂᐊᕈᓂ, ᐃᓂᒋᒐᔭᖅᑕᖏᓐᓂᒃ ᐋᖅᑭᒃᓱᐃᓗᑎᑦ. 
ᕿᒻᒥᐊᕐᔪᐃᑦ ᐃᒡᓗᕈᓯᓕᒫᓄᐊᖅᑎᑕᐅᔭᕆᐊᖃᖏᓚᑦ. ᐅᐃᒻᒪᔭᓕᔭᒻᒪᑕ ᐊᒥᓱᓂᒃ 
ᑕᑯᔭᕆᐅᖅᖢᑎᒃ. 

ᕿᒻᒥᐊᕐᔪᒃᑖᑦ ᓇᑎᕐᒧᑦ ᖁᖅᑕᑐᐃᓐᓇᕆᐊᖃᕐᒪᑦ, ᓇᑎᕋᖃᖏᑦᑐᒨᕐᓗᒍ 
ᐊᑲᐅᓂᖅᓴᐅᒐᔭᖅᑐᖅ. ᓴᓗᒻᒪᖅᓴᒐᕐᓂᕐᓂᖅᓴᐅᒐᔭᕐᒪᑦ. 

ᐃᒡᓗᒦᓕᒻᒪᒃᓴᐃᓂᖅ

ᐃᒡᓗᒦᓕᒻᒪᒃᓴᐃᓂᐊᕈᕕᑦ ᕿᒻᒥᐊᕐᔪᒃᑖᑦ ᓯᓚᒧᑦ 
ᖁᐃᔭᖅᑐᓕᒻᒪᒃᓴᖅᑎᑦᑕᕆᐊᖃᕐᓂᐊᖅᑕᑦ. ᐊᑲᐅᓂᖅᐹᖑᔪᖅ ᐃᒡᓗᒦᓕᒻᒪᒃᓴᐃᓗᓂ 
ᕿᒻᒥᐊᕐᔪᖕᓂᒃ ᐱᓇᓱᐊᕈᓯᖃᖅᑎᓪᓗᒋᑦ 12-ᓗ 16−ᓗ.  

ᐊᑲᐅᓂᖅᐹᖑᔪᖅ ᐃᒡᓗᒦᓕᒻᒪᒃᓴᐃᓇᓱᒃᖢᓂ ᕿᒻᒥᐊᕐᔪᖕᓂᒃ ᓂᕆᑎᖃᑦᑕᕈᕕᐅᒃ  
ᑕᕝᕙᓂᔅᓴᐃᓐᓇᖅ ᓯᕿᙳᔭᕐᒥ. ᕿᒻᒥᐊᕐᔪᐃᑦ ᓂᕆᖃᑦᑕᕆᐊᓖᑦ ᐱᖓᓱᐊᖅᑎᖅᖢᑎᒃ. 
ᐅᔾᔨᖅᓱᕆᐊᖅᐸᒡᓗᑎᑦ ᑕᕝᕙᓂᔅᓴᐃᓐᓇᖅ ᓂᕆᑎᒃᐸᒡᓗᒍ, ᐊᒥᐊᒃᑯᖏᓪᓗ 
ᑎᒍᕙᓪᓗᒋᑦ. ᑕᐃᒪᓐᓇ ᐱᒍᕕᑦ, ᕿᒻᒥᐊᕐᔪᒃ ᖁᐃᔭᖅᑐᖃᑦᑕᕋᔭᖅᑐᖅ ᐃᓕᓯᒪᓗᓂ. 
ᖃᐅᔨᒪᓂᐊᕋᕕᐅᒃ ᐊᓂᑎᑦᑕᕆᐊᖃᓕᕌᖓᕕᐅᒃ. 

ᕿᒻᒥᐊᕐᔪᐃᑦ ᐊᓐᓂᓯᕙᒡᓗᒍ ᐃᖅᑯᒻᒪᑐᐊᕌᖓᑦ, ᓂᕆᔭᕇᕌᖓᑦ, 
ᐱᙳᐊᖅᑐᕕᓂᐅᔭᕌᖓᓪᓘᓐᓃᑦ. ᓇᔪᖃᑦᑕᕐᓗᒍᓗ ᖁᐃᓇᓱᖕᓂᖓᓂᒃ. 
ᑕᐃᑯᖓᑦᑕᐃᓐᓇᕐᓗ ᖁᐃᔭᖅᑐᖅᑎᑉᐸᒡᓗᒍᑦ. ᐃᑎᕈᖅᓱᓐᓂᒧᑦ ᐃᖅᑲᐃᖃᑦᑕᕐᓂᐊᕐᒪᑦ 
ᖁᐃᔭᕆᐊᖃᕐᓂᕐᒥᓂᒃ. 

ᕿᒻᒥᐊᕐᔪᒃ ᖁᐃᔭᕌᖓᑦ, ᐅᐱᒋᕙᒡᓗᒍᑦ. ᐊᒃᑐᕐᓗᒍᓘᓐᓃᑦ ᐅᖃᐅᑎᓗᒍᓗ 
“ᑕᐃᒫᑦᑎᐊᖅ!” ᑕᒧᐊᕌᕐᔪᖕᓂᐊᖅᑕᖓᓂᒡᓘᓐᓃᑦ ᑐᓂᓗᒍ, ᓯᕙᒃᓴᔭᒥᒃ, 
ᐅᐱᒍᓱᒍᑎᒃᓴᕐᓂᒃ. ᐱᓱᕋᔭᖃᑎᒋᓗᒍᓘᓐᓃᑦ. 

ᐃᓚᖏᓐᓄᑦ ᐊᑐᖅᑕᐅᓲᑦ ᕿᒻᒥᓄᑦ ᐃᓂᒋᔭᐅᓲᑦ. ᓄᓇᕘᒥ, ᐊᑑᑎᖃᑦᑎᐊᕈᓐᓇᖅᑐᖅ 
ᕿᒻᒥᐊᕐᔪᖕᓂᒃ ᐃᓕᑎᑦᑎᓇᓱᒡᓗᓂ ᑕᒪᒃᑯᓂᖓ. ᐊᐅᓪᓚᕈᑎᔪᒪᓐᓂᕈᕕᐅᒃ 
ᖃᖓᑕᓲᒃᑯᑦ ᕿᒻᒥᐊᕐᔪᐃᑦ ᖃᖓᑐᐃᓐᓇᖅ, ᐴᖅᓯᒪᔭᕆᐊᖃᕋᔭᕐᒪᑦ.

ᕿᒻᒥᐊᕐᔫᑉ ᐴᖓ ᓈᒻᒪᑎᐊᕆᐊᓕᒃ. ᕿᒻᒥᐊᕐᔪᒃ ᐃᓗᐊᓂ 
ᓇᓚᔪᓐᓇᕆᐊᖃᕐᒪᑦ, ᓇᖏᕈᓐᓇᕐᓗᓂᓗ, ᐅᐃᔾᔭᓪᓚᕝᕕᒋᔪᓐᓇᕐᓗᓂᐅᒡᓗ. 
ᐊᖏᓗᐊᖅᑐᐊᓘᔭᕆᐊᖃᖏᒻᒥᔪᖅ, ᕿᒻᒥᐊᕐᔪᒃ ᖁᐃᓇᓱᑐᐃᓐᓇᕆᐊᖃᕐᒪᑦ 
ᑎᕆᖅᑯᖏᓐᓂᒃ. 

ᕿᒻᒥᐊᕐᔪᒃ ᐃᓗᐊᓃᓐᓂᐊᕈᓂ ᐃᑲᕐᕋᐅᑉ ᐅᖓᑖᓄᑦ, ᐃᒪᖃᖅᑎᒃᑲᔭᖅᐸᑦ 
ᐃᒥᑦᑎᐊᕙᖕᒥᒃ. ᐃᓕᓐᓂᐊᕆᐊᖅᓯᒪᓂᕐᓂᑦ ᐃᓗᐊᓃᑦᑎᓐᓂᐊᕈᕕᐅᒃ, ᐊᓯᖕᓄᑦ 
ᐊᓃᖅᑎᑕᐅᒃᑲᕋᔭᖅᐸᑦ ᐊᑕᐅᓯᐊᕐᓗᒍ. 

ᖃᓄᑐᐃᓐᓇᖅ ᐃᓕᓐᓂᐊᖅᑎᓐᓇᓱᖕᓂᕋᓗᐊᕈᕕᐅᒃ ᕿᒻᒥᐊᕐᔪᐃᑦ, 
ᖃᐅᔨᒪᓂᐊᖅᐳᑎᑦ ᑕᒪᐅᖓᐃᓐᓇᖅ ᖁᐃᔭᒻᒪᑕ ᑲᒪᒋᑦᑎᐊᕆᐊᖃᕋᕕᒋᓪᓗ 
ᐱᓐᓇᕆᓗᒋᑦ. ᑕᒪᐅᖓᑐᐃᓐᓈᖁᖏᓪᓗᒍᓕ ᕿᒻᒥᐊᕐᔪᐃᑦ ᐊᓃᖃᑎᒋᕙᒡᓗᒍᑦ. 
ᖁᐃᔪᓐᓇᖃᑦᑕᕐᓂᐊᕐᒪᑦ ᖁᐃᓱᓕᕌᖓᑦ. ᐱᐅᓂᕆᓪᓗᓂᐅᒡᓗ, ᕿᒻᒥᐊᕐᔪᒃ 
ᐱᖖᒍᐊᖃᑎᒋᔭᕌᖓᕕᐅᒃ ᖁᕕᐊᓇᖅᐳᖅ ᑕᒪᐃᓐᓄᑦ!

ᓂᕐᔪᑎᓕᕆᔨ

ᕿᒻᒥᐊᕐᔪᐃᑦ ᖃᐅᔨᓴᖅᑕᐅᓚᐅᖃᑦᑕᕆᐊᓖᑦ ᓂᕐᔪᑎᓕᕆᔨᓄᑦ. ᓄᓇᕘᒥ, 
ᐱᔭᕐᓂᖏᓐᓂᖅᓴᐅᖃᑦᑕᖅᑐᖅ ᑕᑯᔭᐅᑎᑦᑎᔭᕆᐊᒃᓴᖅ ᓂᕐᔪᑎᓕᕆᔨᓄᑦ 
ᓄᓇᓕᕋᓛᖑᓂᖅᓴᓂᑦ. ᐃᓚᖏᑦ ᓂᕐᔪᑎᓕᕆᔩᑦ ᓄᓇᓕᕋᓛᖑᓂᖅᓴᓅᓱᑦ 
ᕿᒻᒥᓂᒃ ᕿᒻᒥᖁᑎᓕᖕᓂᒡᓗ ᑲᒪᔭᖅᑐᖅᖢᑎᒃ. ᓄᓇᓕᓯ ᓂᕐᔪᑎᓕᕆᔨᖃᖏᑉᐸᑦ, 
ᕼᐋᒪᓚᒃᑯᓯ ᖃᐅᔨᒋᐊᕈᓐᓇᖅᑕᓯ ᖃᖓ ᑎᑭᑎᑦᑎᒐᔭᕐᒪᖕᒑᑕ. ᕼᐋᒪᓚᓯ 
ᐊᐱᕆᔪᓐᓇᕋᔭᕐᒥᔭᓯ ᕿᒻᒥᐊᕐᔪᖕᓂᒃ ᑲᐱᓯᔪᓐᓇᕐᒪᖔᑕ. ᑲᐱᔭᐅᓂᖅ ᑲᐴᒻᒧᑦ 
ᖃᓂᒻᒪᔾᔭᐃᒃᑯᑎᒋᔪᓐᓇᕐᒪᒍᑦ. 

ᕿᒻᒥᐊᕐᔪᐃᑦ ᕿᑐᕐᖏᐅᖁᓐᓂᖏᒃᑯᕕᐅᒃ, ᓂᕐᔪᑎᓕᕆᔨᒧᑦ ᐱᓚᒃᑕᐅᔪᓐᓇᖅᑐᖅ 
ᕿᑐᕐᖏᐅᖅᑕᐃᓕᓕᖅᑎᑕᐅᓗᓂᒃ. ᑕᒪᓐᓇ ᐱᔭᕆᐊᑭᑦᑐᖅ ᐊᑐᖅᑕᐅᒐᔪᒃᖢᓂᓗ. 
ᕿᒻᒥᐊᕐᔪᐃᑦ ᐱᓚᒃᑕᐅᔪᓐᓇᖅᓯᖃᑦᑕᖅᑐᑦ ᑕᖅᑭᖃᓕᖅᑎᓪᓗᒋᑦ ᐱᖕᒐᓲᔪᖅᑐᓂᒃ. 

ᕿᒻᒦᑦ ᕿᓗᓲᖑᔪᑦ. ᐃᑲᔫᑎᖃᕈᓐᓇᕐᒥᔪᖅ ᕿᒻᒦᑦ ᕿᓗᒍᓐᓇᖅᐸᑦ ᐃᓕᖕᓂᒃ 
ᖃᐅᔨᒃᑲᐃᖁᒍᕕᐅᒃ ᑲᑉᐱᐊᓈᕿᔪᖃᓕᕐᓂᖅᐸᑦ. ᕿᒻᒦᓪᓕ ᐸᒡᕕᓇᖅᓯᓲᑦ 
ᕿᓗᐃᓐᓈᓗᓕᕌᖓᑕ, ᐱᓗᐊᖅᑐᒥᒃ ᐅᓪᓛᒃᑯᑦ ᐅᓐᓄᐊᒃᑯᓪᓘᓐᓃᑦ. 
ᓯᓚᖅᑲᑎᑦᑎᐊᔅᓯᓐᓄᓪᓗ ᐊᑲᐅᖖᒋᑐᐃᓐᓇᕆᐊᖃᕆᓪᓗᓂᒃ, ᐸᒡᕕᒍᓱᔭᓐᓂᖅᐸᑕ. 

ᐃᓕᓐᓂᐊᖅᑎᑦᑐᒪᓐᓂᕈᕕᐅᖅ ᕿᒻᒥᐊᕐᔪᐃᑦ ᕿᓗᖁᓇᒍ, ᐃᓕᓐᓂᐊᖅᑎᖃᑦᑕᕐᓗᒍ 
ᐊᑲᐅᓂᖅᐸᐅᒐᔭᖅᑐᖅ. ᑕᖃᖅᑲᔪᑦ ᕿᒻᒥᐊᕐᔪᐃᑦ ᕿᓗᒐᔪᖏᓐᓂᖅᓴᐅᓲᖑᖕᒪᑕ. 

ᐃᓕᓐᓂᐊᖅᑎᑦᑐᓐᓇᕐᒥᔭᐃᑦ ᕿᒻᒥᐊᕐᔪᖁᑏᑦ ᐃᒻᒫᒃ, “ᓂᐱᖃᖏᓪᓗᑎᑦ.” ᑕᐃᒪᐃᓐᓂᕈᕕᑦ, 
ᐃᓕᑎᖅᑳᕆᐊᖃᕋᔭᖅᑕᑦ ᐆᒥᖓ “ᕿᓗᒋᑦ.” ᐃᔪᕐᓇᖅᑐᒃᓴᐅᔫᒐᓗᐊᖅ ᑭᓯᐊᓂ, ᓱᓕᔪᖅ! 

ᕿᓗᖕᓂᖅ

ᐃᓕᓐᓂᐊᖅᑎᓐᓇᓱᒃᑯᕕᐅᒃ ᐆᒥᖓ, “ᕿᓗᒋᑦ,” ᐅᖃᐅᑎᕙᒡᓗᒍ ᕿᒻᒥᐊᕐᔪᐃᑦ ᐃᒫᒃ 
“ᕿᓗᒋᑦ!” ᕿᓗᔅᓯᐊᕆᑲᐃᓐᓇᕐᓗᒍᑦ. ᓯᕙᒃᓴᔭᒥᒃ ᖃᐃᑦᑎᕙᒡᓗᒍᑦ ᐱᒃᑯᒋᓗᒍᓗ. 
ᑕᐃᒪᓐᓇᐃᓕᐅᕐᓗᑎᑦ ᕿᒻᒥᐊᕐᔪᐃᑦ ᕿᓗᒐᓱᖕᓂᖓᓂᒃ ᐅᖃᑐᐊᕌᖓᕕᐅᒃ “ᕿᓗᒋᑦ.” 
ᕿᓗᖃᑦᑕᓕᖅᐸᑦ, ᐅᖃᕐᓗᑎᑦ “ᓂᐸᖏᕆᑦ!” ᑎᒍᒥᐊᖕᒋᓐᓇᕐᓗᑎᑦ ᓯᕙᒃᓴᔭᒥᒃ. 
ᕿᒻᒥᐊᕐᔪᒃ ᓇᐃᓇᓱᓕᕌᖓᑦ ᓯᕙᒃᓴᔭᒥᓂᒃ, ᐅᐱᒋᓗᒍᑦ ᖃᐃᑦᑎᕙᒡᓗᒍᓗ. 
ᑕᐃᒪᓐᓇᐃᓕᐅᖏᓐᓇᕐᓗᑎᑦ ᕿᒻᒥᐊᕐᔪᒃ ᕿᓗᒍᓐᓃᕋᓱᖕᓂᓕᒫᖓᓂᒃ ᐅᖃᕌᖓᕕᑦ 
ᐃᒫᒃ “ᓂᐸᖏᕆᑦ.”

ᕿᒻᒥᐊᕐᔪᐃᑦᑕᐅᖅ ᓂᐸᖏᖅᑎᑦᑐᓐᓇᖅᑕᐃᑦ ᓱᖁᑎᒋᖏᑦᑎᐊᖕᒪᕆᒡᓗᒍ. 
ᕿᓗᒃᑐᐊᓘᒐᓗᐊᖅᐸᑦ ᐃᑲᕐᕋᐅᓗᐊᖅᑐᒥᒃ, ᓱᖁᑎᒋᙲᓐᓇᕐᓗᒍ. ᕿᒻᒥᐊᕐᔪᐃᑦ 
ᕿᓗᓲᑦ ᐃᒃᐱᒋᔭᐅᔪᒪᓪᓗᑎᒃ. ᕿᕕᐊᕈᕕᐅᒃ ᕿᓗᒃᑎᓗᒍ, ᓄᖅᑲᖁᒐᓗᐊᕐᓗᒍ, 
ᑐᑭᓯᓂᐊᖅᑐᖅ ᐃᒃᐱᒋᔭᐅᓂᕐᒥᓂᒃ. ᕿᒻᒥᐊᕐᔪᐃᑦ ᐃᒃᐱᒋᖏᒃᑯᕕᐅᒃ, ᑐᑭᓯᓂᐊᖅᑐᖅ 
ᕿᓗᒋᐊᖃᖏᓐᓂᕐᒥᓂᒃ ᐃᓕᖕᓄᑦ 
ᓵᖖᒐᔭᐅᔪᒪᒍᓂ.

ᐃᓕᓐᓂᐊᖅᑎᑕᐅᓯᒪᑦᑎᐊᖅᑎᓗᒋᑦ 
ᑲᒪᒋᔭᐅᑦᑎᐊᖅᓯᒪᓪᓗᑎᒡᓗ, 
ᐱᖃᑎᑦᑎᐊᕙᐅᔪᓐᓇᖅᑐᑦ ᕿᒻᒦᑦ 
ᐃᓚᒋᓕᐅᑎᑦᑎᐊᕈᓐᓇᖅᖢᑎᒡᓗ 
ᐃᓚᒌᓄᑦ! 

ᕿᒻᒦᑦ ᐱᔭᒃᓴᖃᓲᑦ: ᖁᕕᐊᓱᒃᑐᖅ ᐃᓗᐊᖅᓴᐃᔨ ᕿᒻᒥᖅ

ᕿᒻᒥᕋᓴᐃᑦ ᐃᓪᓗᐊᖅᓴᐃᔨᐅᓲᑦ. ᖃᓂᒪᔪᓂᒃ ᐃᑲᔪᕈᓐᓇᖅᐸᒃᑐᑦ, 
ᐃᑲᔪᖅᑕᐅᔭᕆᐊᖃᖅᑐᓂᒃ, ᖁᐊᖅᓵᕐᓇᖅᑐᒃᑰᕐᓂᑯᓂᒡᓘᓐᓃᑦ. ᕿᒻᒦᑦ 
ᓴᐃᓕᓕᖅᑎᑦᑎᔪᓐᓇᕐᒪᑕ ᐃᓗᐊᖅᓯᑎᑦᑎᓗᑎᒡᓗ ᐃᓄᖕᓂᒃ. 

ᖁᕕᐊᓱᒃᑐᖅ ᕿᒻᒥᖅ ᖁᖅᓱᐊᖓᓪᓗᓂ ᐃᓅᓚᐅᖅᑐᖅ ᐃᔨᖃᕐᓇᓂ. 
ᑕᑯᔪᓐᓇᖏᒃᑲᓗᐊᕋᒥᒃ, ᐱᖃᓐᓂᓚᐅᖅᑐᖅ ᐃᓄᖕᓂᒡᓗ ᐱᐅᒃᓴᖅᖢᓂ. 
ᐃᓄᖓᑕ ᐃᓕᓐᓂᐊᖅᑎᓚᐅᖅᑕᖓ ᐃᓗᐊᖅᓴᐃᔨᕈᖅᑎᖦᖢᓂᐅᒃ ᓱᕈᑦᑎᓂᒡᓗ 
ᑲᒪᒋᔭᖃᖅᐸᒃᖢᓂ. 

ᖁᕕᐊᓱᒃᑐᖅ ᕿᒻᒥᖅ ᐅᖃᓕᒫᒐᖃᕐᕕᖕᓅᖃᑦᑕᓚᐅᖅᑐᖅ, 
ᐃᒃᓯᕚᖃᑎᖃᖅᐸᒃᖢᓂ ᓱᕈᓯᕐᓂᒃ ᐅᖃᓕᒫᕈᓐᓇᑦᑎᐊᖏᑦᑐᓂᒃ. ᐃᓚᖏᑦ ᓱᕈᓰᑦ 
ᐱᔪᓐᓇᖅᑐᒋᓂᖅᓴᐅᓕᖃᑦᑕᕐᒪᑕ ᕿᒻᒥᕐᒥᒃ ᐊᐃᑉᐸᖃᕌᖓᑕ. ᖁᕕᐊᓱᒃᑐᖅ 
ᕿᒻᒥᖅ ᐃᓗᕕᖅᓯᔪᓄᐊᒐᔪᓚᐅᕐᒥᔪᖅ ᓄᑕᖅᑲᓂᒃ ᐱᖃᑎᖃᕆᐊᖅᑐᖅᖢᓂ 
ᐃᓚᐃᕋᑖᖅᑐᕕᓂᕐᓂᒃ. ᐃᓄᖓ ᐅᖃᓚᐅᖅᑐᖅ ᖁᖕᒐᓯᒪᔪᖅ ᕿᒻᒥᖅ 
ᑕᐅᑐᖏᒃᑲᓗᐊᕋᒥᒃ ᐃᑲᔪᖃᑦᑕᓚᐅᖅᑐᖅ ᐃᓕᖅᑯᓯᖅᓱᖏᑦᑐᓂᒃ. 
ᐅᔾᔨᕆᔭᐅᖃᑦᑕᓚᐅᖅᑐᖅ ᖁᕕᐊᓱᒃᑐᖅ ᕿᒻᒥᖅ ᓄᖅᑲᖓᔾᔪᑎᖃᓚᐅᖏᒪᑦ 
ᑕᐅᑐᙱᓐᓂᕐᒥᓂᒃ, ᖁᕕᐊᓱᑐᐃᓐᓇᓚᐅᖅᑐᖅ, ᐃᑲᔪᖃᑦᑕᖅᖢᓂᓗ, 
ᐃᒃᐱᒍᓱᑦᑎᐊᖅᖢᓂᓗ. 

ᑖᓐᓇ ᕿᒻᒥᑦᑎᐊᕚᓗᒃ ᐃᓅᔪᓐᓃᓚᐅᖅᑐᖅ ᐊᕐᕌᒍ 2017−ᒥ. 

ᐅᓄᖅᑐᐊᓘᕗᑦ ᕿᒻᒦᑦ ᐊᔾᔨᒌᖏᑦᑐᑦ ᓄᓇᕐᔪᐊᕐᒥ! ᐊᔾᔨᒌᖏᑦᑐᓂᒃ ᐃᓕᖅᑯᓯᓖᑦ 
ᑕᐅᑦᑐᖃᖅᖢᑎᒡᓗ. ᕿᒻᒥᖅᑖᕈᓐᓇᖅᓯᒍᕕᑦ, ᐊᑲᐅᓂᖅᐸᐅᒐᔭᖅᑐᖅ ᓂᕈᐊᕈᕕᑦ 
ᕿᒻᒥᕐᒥᒃ ᐃᓅᓯᕐᓄᑦ ᐊᑲᐅᒋᔭᕐᓂᒃ.

ᐅᕝᕙᐅᑯᐊ ᐃᓚᐃᓐᓇᖏᑦ ᕿᒻᒦᑦ ᑎᒍᐊᑦᑎᐊᕙᐅᒐᔭᖅᑐᑦ, ᐱᐅᓯᖏᓪᓗ. 
ᐊᑏ ᖃᐅᔨᓇᓱᑦᑎᐊᖅᑳᕋᔭᖅᐳᑎᑦ ᓇᓕᐊᒃ ᕿᒻᒥᖅ ᐃᓚᔅᓯᓐᓄᑦ 
ᑎᒍᐊᑦᑎᐊᕙᐅᔪᓐᓇᕐᒪᖔᑦ.

ᐳᕐᓃᔅ 
ᖃᖅᑲᓱᖅᑎ 

ᐊᖏᔪᐊᓗᒃ ᓂᐱᒃᑭᐊᓗᒃ ᐊᒃᓱᐊᓗᒃ ᐃᓛᓐᓂᒃᑯᑦ

ᕿᒻᒦᑦ 
ᐊᔾᔨᒌᖕᒋᑦᑐᑦ

ᓛᐳᕋᑑᑐᓪ

ᐊᖏᓂᖓ

ᐊᖏᔪᖅ

ᓂᐸᐃᑦᑐᖅ
ᓂᐱᒃᑭᐊᓗᒃ?

ᓂᐸᐃᑦᑐᖅ

ᒥᖅᑯᐃᔭᖅᑐᖅ

ᐱᓗᐊᖏᑦᑐᖅ

ᐃᖃᐃᔭᕆᐊᑐᓂᖕᒐ

ᐃᓛᓐᓂᒃᑯᑦ

ᐸᒡ ᒥᑭᑦᑐᖅ ᓂᐸᐃᑦᑐᖅ ᐱᓗᐊᖏᑦᑐᖅ ᐱᓗᐊᖏᑦᑐᖅ

ᕿᒻᒦᑦ ᐊᔾᔨᒌᖏᑦᑐᑦ

ᐋᔅᑐᕋᐃᓕᐊᓐ 
ᓰᐱᓕᕆᔨ 

ᑕᐅᒪᑎᐊᓐ

ᐊᑯᓐᓂᖅᓱᖅᑐᖅ

ᐊᑯᓐᓂᖅᓱᖅᑐᖅ

ᓂᐸᐃᑦᑐᖅ 

ᓂᐸᐃᑦᑐᖅ 

ᐃᓛᓐᓂᒃᑯᑦ

ᐃᓛᓐᓂᒃᑯᑦ

ᐊᒃᓱᐊᓗᒃ

ᐊᒃᓱᐊᓗᒃ

ᓯᐅᐊᐅᐊ ᒥᑭᑦᑐᑯᓗᒃ ᓂᐱᒃᑭᐊᓗᒃ ᐱᓗᐊᖏᑦᑐᖅ ᐱᓗᐊᖏᑦᑐᖅ

ᔅᑕᐅ ᔅᑕᐅ ᐊᖏᔪᖅ ᓂᐸᐃᑦᑐᖅ ᐱᓗᐊᖏᑦᑐᖅ ᐱᓗᐊᖏᑦᑐ

ᒍᕋᐃᑦ ᑕᐃᓐ  ᐊᖏᔪᐊᓗᒃ ᓂᐱᒃᑭᐊᓗᒃ ᐱᓗᐊᖏᑦᑐᖅ ᐊᒃᓱᐊᓗᒃ

ᐊᕕᒃᓯᒪᓂᖕᒐ ᐊᐃᑉᐸᖓ 
ᕿᒧᒃᓯᖅᑎᕈᖅᓴᐃᓂᖅ 

ᐃᓕᖅᑯᓯᑐᖃᖅᑎᒍᑦ, ᓱᕈᑦᑎᑦ ᑲᒪᕙᓚᐅᖅᓯᒪᕗᑦ ᕿᒻᒥᐊᕐᔪᖕᓂᒃ. ᑕᒪᓐᓇ 
ᐱᐅᓚᐅᖅᑐᖅ ᕿᒻᒥᐊᕐᔪᖕᓄᑦ, ᓱᖏᐅᓴᕙᓚᐅᕐᒪᑕ ᓱᕈᓯᕐᓂᒃ, ᐊᑲᐅᓪᓗᓂᓗ 
ᓱᕈᓯᕐᓄᑦ ᐃᓕᓐᓂᐊᕈᑎᑦᑎᐊᕙᐅᓚᐅᕐᒪᑦ. ᐊᒥᓱᐊᓗᖕᓂᒃ ᐃᓕᑦᑎᔪᓐᓇᖅᑐᑎᑦ 
ᕿᒻᒥᐊᕐᔪᖁᑎᖃᕐᓂᐊᕈᕕᑦ!

ᕿᒧᒃᓯᕈᑎᒃᓴᔭᑦ ᕿᒻᒥᐊᕐᔪᐃᑦ ᐃᒡᓗᒥᐅᑕᐅᖃᑦᑕᖏᑦᑐᑦ ᐃᓄᖏᓄᑦ. 
ᓯᓚᒦᖃᑕᐅᕙᒃᑐᓪᓕ ᕿᒻᒥᕐᓄᑦ ᕿᒧᒃᓯᕆᔭᐅᔪᓄᑦ. ᖃᐅᔨᒪᓂᐊᖅᐳᑎᑦ, 
ᐃᒡᓗᒥᐅᑕᕆᖏᒃᑲᓗᐊᕈᕕᒋᑦ ᕿᒻᒥᐊᕐᔪᐃᑦ ᕿᒧᒃᓯᕈᑎᒃᓴᔭᑦ ᐃᒃᐱᒋᑦᑎᐊᕆᐊᓖᑦ.  

ᓯᕗᓪᓕᖅᐹᓂᒃ ᑎᓴᒪᓄᑦ ᐱᓇᓱᐊᕈᓯᖃᓕᕋᓱᐊᕐᓂᖏᓐᓂᒃ, ᕿᒻᒥᐊᕐᔪᐃᑦ ᕿᒧᒃᓯᕈᑎᒃᓴᔭᑦ 
ᐊᓈᓇᒥᓂᑦ ᐊᒫᒪᖃᑦᑕᖅᑐᑦ. ᑭᖑᓂᖓᒍᓪᓕ, ᓂᕆᔪᓐᓇᖅᓯᖃᑦᑕᕐᒪᑕ ᓂᕿᓂᒃ. 
ᕿᒻᒥᖅᑐᑦ, ᕿᒻᒥᐊᕐᔪᐃᑦ ᕿᒧᒃᓯᕈᑎᒃᓴᔭᑦ ᓂᕆᔪᓐᓇᖅᑐᑦ ᕿᒻᒦᑦ ᓂᕿᒋᒐᔪᒃᑕᖏᓐᓂᒃ 
ᓂᐅᕕᕐᕕᖕᓂᖖᒑᔭᕐᓂᒃ, ᑭᓯᐊᓂᓕ ᕿᒧᒃᓯᖅᑎᒐᓴᐃᑦ ᓂᕈᐊᖅᐸᒃᑐᑦ ᐊᔾᔨᒌᙱᑦᑐᓂᒃ 
ᓂᕿᓂᒃ. ᓄᓇᕘᒥ, ᐊᒥᓱᑦ ᕿᒧᒃᓯᕈᑏᑦ ᓂᕆᖔᖅᐸᒃᑐᑦ ᐃᖃᓗᖕᓂᒃ ᓇᑦᑎᕐᓂᒡᓗ. 
ᓱᓇᑐᐃᓐᓇᕐᓂᒃ ᓂᕿᖃᖅᑎᑦᑎᒐᓗᐊᕈᕕᑦ ᕿᒻᒥᐊᕐᔪᖕᓂᒃ, ᕿᒥᕆᖃᑦᑕᕆᐊᖃᖅᐸᑎᑦ 
ᖃᐅᑕᒫᑦ. ᕿᒻᒥᐊᕐᔪᑎᑦ ᐱᕈᑦᑎᐊᕈᓐᓇᕐᓂᐊᕐᒪᑕ ᐊᖏᔫᓗᑎᒃ, ᓴᙱᔪᒃᓴᔭᐅᓗᑎᒡᓗ. 

ᐊᕕᒃᓯᒪᓂᖕᒐ ᐊᐃᑉᐸᖓ 
ᕿᒧᒃᓯᖅᑎᕈᖅᓴᐃᓂᖅ 

ᐃᒡᓗᒥᐅᑕᕆᔭᐅᕙᒃᑐᑐᑦ, ᕿᒻᒥᐊᕐᔪᐃᑦ ᕿᒧᒃᓯᕈᑎᒃᓴᔭᑦ ᐆᒻᒪᕆᖃᑦᑕᖅᐳᑦ. 
ᖃᑕᙳᑎᖃᕋᔪᒃᐳᓪᓕ ᐅᐃᒪᔭᖃᑎᒃᓴᒥᓂᒃ. ᕿᒻᒥᐊᕐᔪᐃᑦ ᐊᑕᐅᑦᑎᒃᑯᑦ ᐃᕐᓂᐊᖑᔪᑦ 
ᑕᐃᔭᐅᕙᒃᐳᑦ ᕿᑐᕐᖓᖅᑖᑦ ᐊᑕᐅᑦᑎᒃᑯᑦ. 

ᕿᒻᒥᐊᕐᔪᐃᑦ ᕿᒧᒃᓯᕈᑎᒃᓴᔭᑦ ᐱᙳᐊᖃᑎᒌᒍᓐᓇᕋᓗᐊᖅᖢᑎᒃ, 
ᐃᒃᐱᒋᔭᐅᔭᕆᐊᖃᖅᐸᒃᐳᑦ ᐃᓄᖏᓄᑦ. ᐱᒻᒪᕆᐅᕗᖅ ᕿᒻᒥᐊᕐᔪᐃᑦ ᐃᓄᖕᒥᓂᒃ 
ᓱᖏᐅᙵᓗᑎᒃ ᓄᔪᐊᖁᓇᒋᑦ ᐃᖅᓯᓇᖁᓇᒋᓪᓘᓐᓃᑦ ᐃᒻᒥᒧᑦ.

ᖃᐅᔨᒪᕕᑦ?

ᕿᑐᕐᖓᖅᑖᑦ ᑕᓪᓕᒪᐅᒐᔪᒃᑐᑦ 
ᐊᕐᕕᓂᓖᓪᓘᓐᓂᑦ, 
ᐅᓄᖏᓐᓂᖅᓴᐅᓲᖑᓗᑎᒃ 
ᐅᓄᕐᓂᖅᓴᐅᓲᖑᓗᑎᒡᓗ. 
ᐅᓄᕐᓂᖅᐸᐅᓯᒪᕗᑦ 24ᖑᔪᑦ!

ᑲᓇᑕᒥ ᐃᓄᐃᑦ ᕿᒻᒥᒃᓴᔭᖏᑦ ᐃᓄᖕᓄᑦ ᐱᒻᒪᕆᐅᓯᒪᕗᑦ ᐃᓕᖅᑯᓯᑐᖃᖏᓄᑦ 
ᑕᐅᓴᓐᑎᓄᑦ ᑎᑭᑦᑐᒋᑦ!
 
ᑲᓇᑕᒥ ᐃᓄᐃᑦ ᕿᒻᒥᖁᑎᖏᑦ ᐊᖑᓇᓱᖃᑎᒋᔭᐅᕙᒃᑐᑐᖃᐅᖕᒪᑕ ᐃᒻᒫᓗᖕᓂᑦ, 
ᕿᒧᒃᓯᕈᑎᒋᔭᐅᑐᐃᓐᓇᖃᑦᑕᓚᐅᖏᑦᑐᑦ. ᕿᒧᒃᓯᖃᑦᑕᕐᓂᖅ ᐱᒋᐊᖅᑐᕕᓂᖅ ᐊᕐᕌᒍᑦ 
ᑕᐅᓴᓐᑎ ᐃᓚᓪᓗᒋᑦ ᕿᐱᑖᖕᓂᒃ ᒪᕐᕉᖕᓂᒃ, ᐊᓄᖏᑦ ᑭᓯᐊᓂ ᓴᓇᔭᐅᕙᓕᖅᑎᓪᓗᒋᑦ 
ᕿᒻᒦᑦ ᐅᓂᐊᖅᓯᕙᓕᓚᐅᖅᐳᑦ ᖃᒧᑎᖕᓂᒃ.

ᑲᓇᑕᒥ ᐃᓄᐃᑦ ᕿᒻᒥᒃᓴᔭᖕᒋᑦ ᐃᓄᒥᖕᓂᒃ ᐸᖅᑭᒃᖠᑦᑎᐊᖃᑦᑕᖅᑐᕕᓃᑦ. ᐅᑭᐅᒃᑯᑦ 
ᓯᓚᕈᔪᐊᓗᖕᒥᒃ, ᕿᒻᒦᑦ ᐅᑎᐅᔾᔨᑦᑎᐊᖅᐸᒃᑐᕕᓃᑦ ᐅᑮᕕᖏᓐᓄᑦ. ᐃᖕᒋᕐᕋᑎᓪᓗᒋᑦ 
ᓵᒃᑐᒃᑯᑦ ᓯᑯᒃᑯ, ᕿᒻᒦᑦ ᖃᐅᔨᓴᑦᑎᐊᖅᖢᑎᒃ ᓵᓗᐊᖕᒋᑦᑐᒨᕈᔾᔨᕙᓂᖅᐳᑦ. 
ᕿᒻᒦᓪᓗ ᖃᐅᔨᒃᑲᐃᕙᖕᓂᖅᖢᑎᒃ ᐃᓄᖕᒥᓂᒃ ᓇᓄᖅᑕᖃᓕᕌᖓᑦ 
ᓴᐳᔾᔨᓯᒪᕙᒻᒪᕆᖕᓂᖅᖢᑎᒡᓗ ᑎᑭᕌᖅᑕᐅᔭᕌᖓᑕ ᓇᓄᕐᓄᑦ!

ᑲᓇᑕᒥ ᐃᓄᐃᑦ ᕿᒻᒥᒃᓴᔭᖏᑦ

ᕿᒧᒃᓯᕈᑏᑦ ᐃᓄᖕᓂᒃ ᐃᑲᔪᖅᐸᖕᓂᖅᖢᑎᒃ ᓅᑦᑕᕆᐊᖃᓕᕌᖓᑕ ᓄᓇᓕᒥᑕ 
ᐊᓯᖏᓐᓄᑦ ᓯᓚᒥᒃ ᒪᓕᒃᖢᑎᒃ. ᐅᖁᒪᐃᒋᔮᓗᖕᒥᓂᒃ ᐅᓯᕙᒃᖢᑎᒃ ᐅᖓᓯᒃᑐᐊᓗᖕᒧᑦ! 

ᑲᓇᑕᒥ ᐃᓄᐃ ᕿᒻᒥᒃᓴᔭᖏᑦ ᐅᑭᐅᖅᑕᖅᑐᒥ ᓱᖏᐅᓐᓇᒻᒪᕆᓚᐅᖅᐳᑦ. 
ᐊᑕᐅᓯᐊᖅᖢᓂ 20,000-ᖏᓐᓃᒻᒪᕆᓚᐅᕐᓂᖅᐳᑦ ᕿᒻᒦᑦ ᐅᑭᐅᖅᑕᖅᑐᒥ! ᐅᓪᓗᒥ, 
ᖃᒧᑕᐅᔭᖃᑦᑕᓕᖅᑐᑦ ᐊᒥᓱᑦ ᐊᐅᓪᓚᖅᐸᒃᖢᑎᑦ ᓄᓇᒃᑯᑦ, ᐃᓚᖕᒋᓕ ᓱᓕ ᐃᓄᐃᑦ 
ᕿᒧᕐᓯᖃᑦᑕᖅᑐᑦ. ᐃᓚᖏᓪᓗ ᕿᒧᒃᓯᐅᔾᔪᐊᖃᑦᑕᖅᐳᑦ! ᓄᓇᕗᑦ ᑯᐊᔅ ᐃᕙᒃᑲᕐᓗ 
ᓱᒃᑲᓂᑭᓴᐅᑎᓂᖅ ᖁᕕᐊᒋᔭᐅᑦᑎᐊᖃᑦᑕᖅᐳᑦ ᕿᒧᒃᓯᖅᑎᓄᑦ ᕿᒻᒥᓄᓪᓗ.

ᕿᒧᒃᓯᐅᔾᔪᐊᖅᐸᑕ, ᐊᖑᓇᓲᑕᐅᑉᐸᑕ, ᐊᐅᓪᓛᕈᑕᐅᒃᐸᑕᓘᓐᓃᑦ, ᑲᓇᑕᒥ ᐃᓄᐃᑦ 
ᕿᒻᒥᒃᓴᔭᖏᑦ ᒫᓐᓇᒧᑦ ᐊᒃᑐᐊᓂᖃᑦᑎᐊᖅᐳᑦ ᐃᓄᐃᑦ ᐃᓕᖅᑯᓯᑐᖃᖓᓐᓄᑦ.

ᕿᒻᒥᐊᕐᔪᖕᓂᒃ ᕿᒧᒋᐅᖅᓴᐃᓂᖅ

ᕿᒧᒃᓯᖅᑎᑦᑎᐊᕙᐅᓂᐊᕐᓗᓂ, ᕿᓄᐃᓵᕈᓐᓇᑦᑎᐊᕆᐊᓕᒃ. ᐃᓛᓐᓂ 
ᖁᕕᐊᓇᖖᒋᓕᑐᐃᓐᓇᕆᐊᖃᕐᒪᑦ, ᑲᔪᓯᑐᐃᓐᓇᕈᕕᑦ, ᕿᒻᒥᐊᕐᔪᐃᑦ 
ᕿᒧᒃᓯᕈᑎᒃᓴᑦᑎᐊᕙᕈᖅᑎᑦᑐᓐᓇᖅᐸᑦ!  

ᕿᒻᒥᐊᕐᔪᐃᑦ ᕿᒧᒃᓯᕈᑎᒃᓴᔭᑦ ᐃᓕᑦᑎᒐᔪᒃᑐᑦ ᐃᓐᓇᐅᓂᖅᓴᓂᑦ ᕿᒧᒃᓯᖃᑎᒥᓂᒃ. 
ᕿᒻᒥᐊᕐᔪᖁᑎᑎᑦ ᕿᒻᒥᐅᖃᑎᒥᓂᒃ ᑕᐅᑐᒡᓗᑎᒃ ᐃᓕᑦᑎᒐᔪᒃᑐᑦ.  
ᑕᒻᒪᕋᓗᐊᖅᐸᑕ, ᕿᒻᒥᐅᖃᑎᒥᑕ ᖃᐅᔨᒃᑲᕋᔭᒻᒪᕆᒃᑕᖏᑦ! 

ᕿᒻᒥᐊᕐᔪᐃᑦ ᐅᓂᐊᖅᓯᖃᑦᑕᖏᑉᐸᑕ ᐱᐅᓂᖅᓴᖅ ᑕᖅᑭᖃᓕᖏᓐᓂᕐᒥᓂᒃ 
6−ᓂᒃ. ᑕᐃᒫᖑᒐᓗᐊᖅᑎᓪᓗᒍ, ᐅᕿᑦᑐᓂᒃ ᑭᓯᐊᓂ ᐅᓂᐊᖅᓯᔭᕆᐊᓖᑦ 
ᐊᕐᕌᒍᖃᓕᖏᓐᓂᕐᒥᓂᒃ. ᐊᒥᓲᕗᓪᓕ ᐊᑐᕈᓐᓇᖅᑕᑎᑦ ᐱᔭᕆᐅᖁᓗᒋᑦ 
ᕿᒻᒥᐊᕐᔪᖁᑎᑎᑦ.

ᕿᒻᒥᐊᕐᔪᖁᑎᑎᑦ ᐱᓱᕋᔭᖃᑎᒋᔪᓐᓇᖤᖅᐸᑦ. ᐱᕕᑐᔪᒦᒃᑯᕕᓪᓗ, ᐊᑕᖏᕐᓗᒋᑦ 
ᕿᒻᒥᐊᕐᔪᐃᑦ ᐱᓱᕋᔭᖃᑎᒋᔪᓐᓇᖅᖢᒋᑦ ᐊᓄᓯᒪᖕᒋᓪᓗᑎ. ᕿᒻᒥᐊᕐᔪᐃᑦ 
ᐃᖃᐃᔭᕈᓐᓇᖅᖢᑎᒃ, ᐃᓕᖕᓄᓪᓗ ᓱᖏᐅᑎᒐᔭᖅᖢᑎᒃ ᓂᐱᖕᓂᒡᓗ ᐃᓕᑦᑐᓇᖅᖢᑎᒃ 
ᑎᓕᔭᕌᖓᕕᒋᑦ. ᐃᓕᖕᓂᒃ ᐃᓄᖃᕆᐊᖓ ᖃᐅᔨᔾᔪᑎᒋᒐᔭᕐᒪᒍᑦ. 

ᐱᓱᕋᔭᖕᓂᕐᓂ, ᕿᒻᒥᐊᕐᔪᐃᑦ ᐊᓄᒥᓂᒃ ᐊᑎᔭᕆᐅᖅᓴᑎᑦᑐᓐᓇᖅᑕᐃᑦ. ᐃᑲᔫᑎᒐᔭᕐᒪᑦ 
ᐊᓄᓯᒪᓕᒻᒪᒃᓴᐅᑕᐅᓗᓂ ᐲᖅᓯᓇᓱᖃᑦᑕᕋᔭᖏᒻᒪᑕ ᑕᒧᐊᓇᓱᖏᓪᓗᑎᒡᓘᓐᓃᑦ 
ᕿᒧᒃᓯᓕᖅᑎᓪᓗᒋᑦ. 

ᕿᒻᒥᐊᕐᔪᖁᑎᑎᑦ ᐊᖏᒡᓕᕙᓪᓕᐊᑎᓪᓗᒋᑦ ᓱᒃᑲᒃᑎᓯᒪᓕᖅᑎᓪᓗᒋᓪᓗ, 
ᒪᓕᒃᑎᖃᑦᑕᕈᓐᓇᕋᔭᖅᑕᑎᑦ ᓴᓂᑦᑎᐊᕐᓂ. ᕿᒻᒧᒃᓯᓕᕈᕕᑦ, ᕿᒻᒥᐊᕐᔪᐃᑦ 
ᓴᓂᖕᓂ ᒪᓕᒡᓗᑎᒃ, ᖃᒧᑏᖕᓄᑦ ᐊᓄᓯᒪᖕᒋᓪᓗᑎᑦ. ᑕᐃᒫᒃ ᓱᖏᐅᓴᓕᕈᓐᓇᕐᒪᑕ 
ᐊᒃᓱᕈᖏᓪᓗᑎᒃ ᐅᓂᐊᖅᓯᖏᓪᓗᑎᒃ ᖃᒧᑏᖕᓂᒃ.

ᓂᐱᒥᒃ ᒪᓕᒋᐅᖅᓴᐃᓂᖅ

ᕿᒧᒃᓯᕈᑏᑦ ᓈᓚᓕᒻᒪᒃᓴᕆᐊᖃᕐᒪᑕ ᐃᓄᖓᑕ ᓂᐱᖓᓂᒃ ᓇᒧᖖᒐᐅᖁᒍᕕᒋᑦ 
ᓄᖅᑲᖁᒍᕕᒋᓪᓘᓐᓃᑦ ᒪᓕᖕᓂᐊᕐᒪᑕ. 

ᕿᒻᒥᐊᕐᔪᐃᑦ ᓂᐱᖕᓂᒃ ᓈᓚᓕᕈᓐᓇᖅᑐᑦ ᒪᓕᒃᑎᖃᑦᑕᖅᐸᑕ. ᕿᒧᒃᓯᕐᓂᒡᓗ 
ᐃᔾᔪᐊᖅᓯᓗᑎᒃ ᑐᑭᓯᕙᓪᓕᐊᓂᐊᖅᑐᑦ ᕿᒧᒍᓯᕐᓂᒃ. ᐊᒥᓲᒋᕗᑦ ᐊᑐᕈᓐᓇᖅᑐᑦ 
ᕿᒻᒥᐊᕐᔪᖕᓂᒃ ᐃᓕᑦᑎᑦᑎᔾᔪᑎᑦᓴᒃᑲᓐᓃᑦ. ᓲᕐᓗ ᐊᑐᕐᓗᑎᒃ ᑕᓯᒎᑎᓂᒃ. 

ᖃᐅᔨᒪᕕᑦ?

ᓄᓇᕗᑦ ᐃᓚᖏᓐᓂ ᕿᒧᒍᓯᖃᖅᑐᑦ 
ᐊᔾᔨᒌᖏᑦᑐᓂᒃ ᐃᓄᒃᑎᑐᑦ. 
ᕿᒻᒥᐊᕐᔪᐃᑦ ᐃᓕᑦᑎᖁᒍᕕᐅᒃ 
ᕿᒧᒍᓯᑐᖃᕐᓂᒃ, 
ᐅᖃᖃᑎᖃᕐᓂᐊᖅᐳᑎᑦ 
ᕿᒧᒃᓯᖁᑎᓕᖕᒧᑦ 
ᐃᑲᔪᖅᑕᐅᔪᒪᓗᑎᑦ. ᐊᑐᕈᓐᓇᖅᑕᑎᑦ 
ᕿᒧᒍᓰᑦ ᒪᑐᒪ ᐊᑖᓃᑦᑐᑦ, 
ᐊᓯᔾᔨᐊᕐᔪᒡᓗᒋᑦ
ᓄᓇᓕᔅᓯᓐᓂ ᐊᑐᖅᑕᐅᓲᖅᑐᑦ.

ᐃᖏᕐᕋᓯᓇᓱᖕᓂᕐᓗ ᓄᖅᑲᖁᔨᓂᕐᓗ

ᓯᕗᓪᓕᖅᐹᖅ ᕿᒻᒥᐊᕐᔪᖁᑎᖕᓄᑦ ᐃᓕᑕᐅᔭᕆᐊᓖᒃ ᐅᑯᐊᖕᒍᕗᑦ “ᐊᑏ!” ᐊᒻᒪᓗ 
“ᐅᐋ!” ᑖᒃᑯᐊᒃ ᐅᖃᐅᔾᔨᓂᐅᖕᒪᑎᒃ ᐃᖏᕐᕋᓯᖁᔨᓂᕐᒥᒃ ᓄᖅᑲᖁᔨᓂᕐᒥᒡᓗ. 

ᕿᒻᒥᐊᕐᔪᖁᑏᑦ ᑕᓯᒍᐊᕐᓗᒍ ᓂᐹᕿᖏᑦᑐᒧᑦ ᐅᐃᒻᒪᖕᓇᖏᑦᑐᒧᐊᖃᑎᒋᓗᒍ. 
ᓄᖅᑲᖓᖃᑎᒋᓗᒍᒃ ᑕᕝᕙᓂᑦᑕᐃᓐᓇᖅ. ᐃᑲᔪᕐᓂᖃᕋᔭᖅᑐᖅ ᕿᒻᒥᐊᕐᔪᒃ 
ᐃᒃᓯᕚᕈᓂ. 

ᓄᖅᑲᖓᓚᐅᕐᓗᑎᑦ 20 ᐅᕝᕙᓘᓐᓃᑦ 30 ᓴᑲᒥᒃ, ᓂᐱᖅᑯᖅᑐᓗᑎᑦ ᐅᖃᕐᓗᑎᑦ, 
“ᐊᑏ!” ᐱᓱᓯᑲᐅᑎᒋᓗᑎᒡᓗ 10ᒦᑕᓄᑦ ᐆᒃᑑᑎᓪᓗᐊᓄᑦ. ᐅᖃᓕᕐᒥᓗᑎᑦ 
ᓂᐱᖅᑯᖅᑐᓗᑎᑦ, “ᐅᐋ!” ᓄᖅᑲᕐᓗᑎᓪᓗ. ᕿᒻᒥᐊᕐᔪᒃ ᐅᐱᒌᓐᓇᖅᐸᒡᓗᒍᒃ 
ᓈᓚᒑᖓᑦ. 

ᑲᔪᓯᓗᑎᑦ ᑖᑯᐊ ᐊᑐᒃᑭᑦ ᕿᒻᒥᐊᕐᔪᒃ ᑐᑭᓯᖅᑰᔨᓕᖅᐸᑦ “ᐊᑏ!” ᐱᒋᐊᖁᔨᓂᐅᖕᒪᑦ 
“ᐅᐋ!” ᓄᖅᑲᖁᔨᖕᒪᓪᓗ. 

ᓴᐅᒥᖕᒧᑦ ᑕᓕᖅᐱᖕᒧᓪᓗ

ᕿᒻᒥᐊᕐᔪᖁᑏᑦ ᖃᐅᔨᒪᓕᕐᒪᑦ ᓄᖅᑲᕆᐊᖃᕐᓂᕐᒥᓂᒡᓗ ᐱᒋᐊᕆᐊᖃᓕᕐᓂᕐᒥᓂᒡᓗ, 
ᐃᓕᑦᑎᔭᕆᐊᖃᓕᕆᕗᖅ ᑕᓕᖅᐱᖕᒥᓄᓪᓘᓐᓃᑦ ᓴᐅᒥᖕᒥᓄᓪᓘᓐᓃᑦ 
ᓴᖑᔭᕆᐊᖃᓕᕐᓂᕐᒥᓂᒃ. 

ᑕᐃᒫᒃ ᓱᓕ, ᓂᐹᕿᔭᖏᑦᑐᒧᑦ ᐅᐃᒻᒪᖕᓇᖏᑦᑐᒧᐊᖃᑎᒋᓗᒍᒃ. ᑕᓯᒍᐊᖓ 
ᑎᒍᒥᐊᑦᑎᐊᕐᓗᒍᑦ, ᓄᓱᖏᓪᓗᒍᒃ ᕿᒻᒥᐊᕐᔪᒃ. ᐱᓱᒡᓗᓯᒃ ᑐᑭᒧᑦ ᐆᒃᑑᑎᓪᓗᐊᑦ 10ᓄᑦ. 
ᓂᐱᖅᑯᖅᑐᓗᑎᑦ ᐅᖃᕐᓗᑎᑦ, “ᔩ, ᔩ, ᔩ,” ᓴᖑᓗᑎᓪᓗ ᑕᓕᖅᐱᖕᓄᑦ ᐱᓱᐃᓐᓇᕐᓗᑎᑦ. 
ᐱᓱᓕᕐᒥᓗᑎᑦ ᑐᑭᒧᑦ ᐆᒃᑑᑎᓪᓗᐊᑦ 10ᓄᑦ, ᐅᖃᕐᓗᑎᓪᓗ ᓂᐱᖅᑯᖅᑐᓗᑎᑦ, 
“ᕼᐋ, ᕼᐋ, ᕼᐋ,” ᓴᖑᓗᑎᓪᓗ ᓴᐅᒥᖕᓄᑦ. ᕿᒻᒥᐊᕐᔪᕕᑦ ᒪᓕᒃᑯᓂᑎᑦ ᓴᐅᒥᖕᓄᓪᓗ 
ᑕᓕᖅᐱᖕᓄᓪᓗ, ᐅᐱᒋᓗᒍᒃ ᐅᖃᐅᑎᓗᒍᒃ “ᕿᒻᒥᑦᑎᐊᕙ!”

ᑲᔪᓯᓗᒋᑦ ᑖᒃᑯᐊ ᒪᓕᒋᐊᓖᑦ ᕿᒻᒥᐊᕐᔪᖁᑏᑦ ᑭᓯᐊᓂ ᓈᓚᒍᓐᓇᖅᓯᒃᐸᑦ. 

ᕿᒧᒃᓯᖁᑎᖃᕆᐊᒃᓴᖅ ᐱᔭᕆᑐᔪᐊᓗᒃ, ᑭᓯᐊᓂ ᐊᑲᐅᓂᓕᒻᒪᕆᒃ. ᐊᒥᓱᑦ ᐃᓄᐃᑦ 
ᓇᕈᔪᒪᖃᑦᑕᕐᒪᑕ ᓄᓇᑎᒍᑦ ᕿᒧᒃᓯᕐᓗᑎᒃ ᑲᔾᔭᐅᓴᒡᓗᑎᒡᓗ. ᕿᓄᐃᓵᕈᓐᓇᑦᑎᐊᕈᕕᑦ, 
ᕿᒧᒃᓯᖃᑦᑎᐊᕈᓐᓇᒻᒪᕆᒃᐳᑎᑦ. 

ᑲᓇᑕᒥ ᕿᒧᒃᓯᐅᑏᑦ ᐱᒻᒪᕆᐊᓘᕗᑦ ᐃᓄᐃᑦ ᐃᓕᖅᑯᓯᑐᖃᖓᓐᓄᑦ. ᕿᒻᒦᑦᑕᐅᖅ 
ᐱᒻᒪᕆᒋᔭᐅᒋᕗᑦ ᐃᓕᖅᑯᓯᑐᖃᓕᖕᓄᑦ ᐊᓯᖏᓐᓂ ᓄᓇᕐᔪᐊᕐᒥ! ᐊᒥᓱᓄᑦ 
ᓇᒥᑐᐃᓐᓇᖅ ᓄᓇᕐᔪᐊᑦᑎᓐᓂᒃ ᕿᒥᕐᓂᒃ ᐊᑐᖅᐸᒃᑭᕗᑦ ᐱᓕᕆᔾᔪᑕᐅᕙᒃᖢᑎᒃ, 
ᓲᕐᓗ ᐊᖑᓇᓱᒃᑎᓄᑦ, ᓂᕐᔪᑎᖁᑎᓕᖕᓄᓪᓗ ᐃᖃᓗᒐᓱᒃᑎᓄᓪᓘᓐᓃᑦ.

ᕿᐱᑕᒐᓴᖕᓄᑦ ᐊᕐᕌᒍᓄᑦ, ᐳᐊᑎᒌᔅ ᕿᒻᒥᖏᑦ ᐃᒪᕐᒥᐅᑦ ᐃᑲᔪᖅᓯᒪᕗᑦ 
ᐃᓄᖁᑎᒥᖕᓂᒃ ᐃᖃᓗᒐᓱᒃᑐᓂᒃ. ᑕᒪᒃᑯᐊ ᕿᒻᒦᑦ ᐅᒥᐊᓂᒃ ᒥᓯᒃᐸᒃᖢᑎᒃ 
ᐃᒫᓄᑦ ᐃᖃᓗᖕᓂᒃ ᒪᑦᑎᑎᑦᑎᓇᓱᒃᖢᑎᒃ, ᐱᖁᑎᖕᒋᓐᓂᒡᓗ ᐅᑎᖅᑎᑦᑎᓗᑎᒃ, 
ᐅᒥᐊᖑᖃᑕᐅᔪᓄᓪᓗ ᑐᓂᓯᔭᖅᑐᖅᐸᒃᖢᑎᒃ ᑐᓴᒐᒃᓴᕆᔭᐅᔪᓂᒃ. ᐳᐊᑎᒌᔅ 
ᕿᒻᒥᖏᑦ ᐃᒪᕐᒥᐅᑕᑦ ᐃᒫᓃᑦᑐᒻᒫᓘᕗᑦ. ᐃᓯᒐᖏᑦ ᓯᖅᑯᑎᑐᑦ ᓴᓇᒪᓂᖃᒻᒪᕆᒃᐳᑦ 
ᐳᐃᔾᔭᕈᓐᓇᖁᓪᓗᒋᑦ! ᐃᖃᓗᒐᓲᑎᑐᐃᓐᓇᐅᔪᓐᓃᕋᓗᐊᖅᑎᓗᒋᑦ, ᓱᓕ ᐳᐊᑎᒌᔅ 
ᐃᓕᖅᑯᓯᑐᖃᖏᓐᓄᑦ ᐃᓚᓕᐅᑎᓯᒪᒻᒪᕆᒃᐳᑦ.

ᐳᕆᑕᓐᒥ, ᕿᒻᒦᑦ ᐊᑐᖅᑕᐅᖃᑦᑕᖅᐳᑦ ᐊᖑᓇᓱᒍᑕᐅᓪᓗᑎᒃ ᑎᕆᒐᓂᐊᕐᓂᒡᓗ 
ᑐᒃᑐᒃᓴᔭᖕᓂᒡᓗ ᑎᖕᒥᐊᒐᓴᓂᒡᓗ ᐊᔾᔨᒌᖏᑦᑐᓂᒃ. ᐃᖕᓕᔅ ᐹᔅᕼᐊᐅᓐᑦ ᐃᑲᔪᖃᑦᑕᖅᑐᑦ 
ᐊᖑᓇᓱᒃᑎᓂᒃ ᑎᕆᒐᓂᐊᕐᓂᒃ ᑐᔾᔭᐃᓇᓱᒃᑐᓂᒃ. ᐊᒥᓲᓪᓗᑎᒃ ᑕᒪᑯᐊ 
ᐊᖑᓇᓱᖃᑦᑕᖅᑐᑦ, ᐊᑯᓂᐊᓗᒡᓗ ᐸᖓᓕᒍᓐᓇᖅᖢᑎᒃ ᓄᖅᑲᓚᐅᕋᑎᒃ. ᕿᓗᕝᕙᓗᖏᓐᓄᑦ 
ᖃᐅᔨᒪᔪᓐᓇᖃᑦᑕᖅᑐᑦ ᐊᖑᓇᓱᒃᑏᑦ ᓇᒦᒻᒪᖔᑕ ᑐᔾᔭᖅᑕᐅᔪᑦ ᑎᕆᒐᓂᐊᑦ. ᐃᖕᓕᔅ 
ᐹᔅᕼᐊᐅᓐᑦ ᓇᓂᓯᔾᔪᔾᔨᖃᑦᑕᕐᓂᑰᕗᑦ ᐊᖑᓇᓱᒃᑎᓂᒃ ᑎᕆᒐᓂᐊᕐᓂᒃ ᕿᐱᑕᓄᑦ 
ᓯᑕᒪᐅᔪᖅᑐᒻᒪᕆᖕᓄᑦ! ᐃᖕᓕᔅ ᐹᔅᕼᐊᐅᓐᑦ ᓱᓕ ᐱᒻᒪᕆᒋᔭᐅᕗᑦ ᐊᖑᓇᓱᒃᑎᐅᔪᓄᑦ 
ᒫᓐᓇᐅᔪᖅ.

ᕿᒻᒦᑦ  ᓄᓇᕐᔪᐊᕐᒥ

ᐋᔅᑐᕇᓕᐊᒥ, ᕿᒻᒦᑦ ᐊᑐᖅᑕᐅᖃᑦᑕᖅᐳᑦ ᓂᕐᔪᑎᓄᑦ ᐸᐃᖅᓯᔨᓄᑦ ᐱᓇᓱᒃᑎᒋᔨᒥᓄᓪᓗ 
ᓴᐳᒻᒥᔭᒃᖢᑎᒃ. ᐋᔅᑐᕆᓕᐊᓐ ᕿᒻᒥᒃᓴᔭᖏᑦ ᐊᕗᖓᐅᔨᑎᑦᑎᑕᐃᓕᒪᕙᒃᐳᑦ 
ᓂᕐᔪᑎᖁᑎᖏᓐᓂᒃ. ᑕᒪᒃᑯᐊ ᕿᒻᒦᑦ ᐊᒥᓱᐊᓗᖕᓂᒃ ᓂᕐᔪᑎᓂᒃ ᒥᐊᓂᖅᓯᔪᓐᓇᖅᐳᑦ 
ᐊᑕᐅᑦᑎᒃᑯᐊᓗᒃ ᓴᐳᑎᓯᒪᓯᓐᓈᕐᓗᒋᑦ ᐱᓇᓱᒃᑎᒥᓂᒃ.

ᕿᒻᒦᑦ ᐱᔭᒃᓴᖃᖅᐸᒃᑐᑦ: ᓵᔾᔭᑦ ᕆᒃᔅ ᖄᖅᑕᔫᓂᒃ ᓇᕆᐅᖅᓴᐃᔨ

ᐃᓚᖏᑦ ᕿᒻᒦᑦ ᐅᓇᑕᖅᑐᒃᓴᓄᑦ ᖄᖅᑕᔫᓂᒃ ᓇᐃᔪᓐᓇᖅᓯᑎᑕᐅᓲᒍᕗᑦ. ᑕᒪᒃᑯᐊ 
ᕿᒻᒦᑦ ᐃᓕᓐᓂᐊᖅᑎᑕᐅᓯᒪᖃᑦᑕᖅᐳᑦ ᑕᑯᔭᐅᔪᓐᓇᖏᑦᑐᓂᒃ ᓇᐃᖁᓪᓗᒋᑦ. 
ᐱᓕᕆᔪᓄᑦ ᐅᓇᑕᖅᑐᒃᓴᓂᒃ ᑲᒪᒋᔭᐅᓕᖃᑦᑕᖅᐳᑦ ᕿᒻᒥᓄᑦ ᓇᐃᔭᐅᔪᑦ. ᑖᓐᓇ 
ᐃᖅᑲᓇᐃᔮᖅ ᐊᑦᑕᕐᓇᖅᑐᖅ ᑕᒪᐃᓐᓄᑦ ᕿᒻᒥᓄᓪᓗ ᐱᓕᕆᔪᓄᓪᓗ. 

ᓵᔾᔭᑦ ᕋᒃᔅ ᕿᒻᒥᕆᔭᐅᓚᐅᖅᐳᖅ ᔫᒪᓐ ᓴᐳᑦᖑᓪᓗᓂ ᐱᓕᕆᕕᖃᖅᖢᓂ ᒥᐊᓕᒐᓄᑦ 
ᐅᓇᑕᖅᑐᒃᓴᓄᑦ. ᒪᕐᕈᐊᖅᑎᖅᖢᓂ ᐊᐃᕌᒃᒧᐊᕐᓂᑯᒃ ᑲᒪᔨᒥᓂᒃ, ᒪᐃᒐᓐ ᓖᕕᒥᒃ 
ᒪᓕᒃᖢᓂ. ᑕᐃᑲᓂ ᓇᐃᖃᑦᑕᓚᐅᖅᑐᖅ ᖄᖅᑕᔫᓂᒃ ᐊᖅᑯᑎᐅᑉ ᓯᓈᓂ 
ᓴᐅᔭᐅᓯᒪᔪᓂᒃ. ᐊᐃᑦᑖᖑᒐᓗᐊᖅ, 2006ᒥ ᖄᕐᕕᐅᓐᓂᓚᐅᕐᒪᑎᒃ. ᓵᔾᔭᓐ ᕋᒃᔅ    
ᐋᓐᓂᒐᓚᓚᐅᖅᑐᖅ ᒪᐃᒐᓐ ᓖᕕᓗ ᑐᖁᑲᓴᒃᖢᓂ. 

ᑭᖑᓂᖓᒍᑦ, ᓵᔾᔭᓐ ᕋᒃᔅ ᐃᓕᖅᑯᓯᕐᓗᓕᓚᐅᖅᑐᖅ ᖄᖅᑕᔫᓄᑦ 
ᓇᐃᓇᓱᒃᑎᐅᔪᓐᓃᖅᖢᓂ. ᑐᖁᑕᐅᒐᔭᓚᐅᖅᑐᖅ, ᒪᐃᒐᓐ ᓖᕕᐅᑉ ᑎᒍᐊᖏᒃᑯᓂᐅᒃ. 
ᐱᓕᕆᔪᓐᓃᓚᐅᖅᑐᖅ ᐅᓇᑕᖅᑐᒃᓴᓄᑦ ᑐᖁᓪᓗᓂᓗ 2012ᒥ. 

ᑕᕐᕆᔭᒐᓕᐊᖑᓕᓚᐅᖅᑐᖅ ᕼᐋᓕᕗᑦᒥ ᑖᓐᓇ ᖃᐅᔨᒪᔭᒻᒪᕆᒃ ᕿᒻᒥᖅ ᑲᒪᔨᖓᓗ 
2017ᒥ ᓴᖅᑭᔮᓚᐅᖅᖢᓂ. 

ᐃᓱᖓ 
ᕿᒻᒥᐊᕐᔪᒃᑖᕈᒪᓂᖅ ᐃᓱᒪᒃᓴᖅᓯᐅᕈᑎᒋᔭᕆᐊᖃᒻᒪᕆᒃᐳᖅ! ᕿᒻᒥᐊᕐᔪᒃᑖᓚᐅᖏᓐᓂᕐᓂ, 
ᕿᒻᒥᕐᓃᓐᓇᓱᖃᑦᑕᕆᑦ ᖃᐅᔨᓇᓱᑦᑎᐊᕐᓗᑎᓪᓗ. ᐱᖃᓐᓇᕆᔭᕕᓪᓗ ᕿᒻᒥᖓᓂᒃ 
ᐱᓱᕋᔭᒍᔾᔨᕙᒡᓗᑎᑦ. ᕿᒻᒥᖁᑎᓕᖕᓂᒡᓗ ᐃᑲᔪᕈᓐᓇᖅᑐᖅᓯᐊᕐᓗᑎᑦ. ᓂᐅᕕᕐᕕᖕᓂᓗ 
ᕿᒻᒦᑦ ᓂᕿᒃᓴᔭᖏᑦ ᖃᔅᓯᕌᕐᒪᖔᑕ ᖃᐅᔨᒋᐊᕐᓗᒋᑦ, ᓇᑭᓪᓘᓐᓃᑦ ᓂᕿᓪᓚᑦᑖᓂᒃ 
ᐱᔪᓐᓇᕋᔭᕐᒪᖔᖅᐱᑦ. ᓄᓇᓕᖕᓂᓗ ᓂᕐᔪᑎᓄᑦ ᓘᒃᑖᖅᑕᖃᕐᒪᖔᑦ ᖃᐅᔨᒋᐊᕐᓗᑎᑦ, 
ᐱᑕᖃᖏᑉᐸᑦ ᖃᓄᑎᒋᒃ ᑎᑭᑕᐅᓇᓱᓲᖑᖕᒪᖔᑕ ᖃᐅᔨᒋᐊᕐᒥᓗᑎᑦ. 
ᐃᓚᖕᓂᑦ ᐅᖃᖃᑎᖃᕐᓗᑎᑦ ᑭᓇᑐᐃᓐᓇᕐᓂᒡᓘᓐᓃᑦ ᐃᒡᓗᒥᐅᖃᑎᖕᓂᑦ 
ᕿᒻᒥᐊᕐᔪᖁᑎᖃᓕᕈᓐᓇᕐᒪᖔᖅᐱᑦ. 

ᐃᖅᑲᐅᒪᒋᐊᕐᓗᑎᑦ ᕿᒻᒥᖃᕐᓂᖅ ᐊᑯᓂᐅᒐᔭᕐᓂᖓᓂᒃ. ᐃᓚᖏᑦ ᕿᒻᒦᑦ 
ᐊᕐᕌᒍᖃᓕᖃᑦᑕᕐᒪᑕ 10ᓂᑦ 13ᓄᓪᓗᐊᑕᖅ. ᕿᒻᒥᖅᑖᕈᒪᓕᖅᑕᐃᓕᓗᑎᑦ ᑭᓯᐊᓂ 
ᐊᑯᓂ ᐸᖅᑭᑦᓯᔪᓐᓇᕐᓕᕈᕕᑦ ᕿᒻᒥᕐᒥᒃ. 

ᐊᒥᓱᐊᓘᒋᕗᑦ ᓂᕈᐊᕐᕕᒋᔪᓐᓇᕋᔭᖅᑕᑎᑦ 
ᕿᒻᒦᑦ. ᕿᒧᒃᓯᐅᑎᑖᕈᒪᓐᓂᕈᕕᑦ, 
ᑲᓇᑕᒥ ᐃᓄᐃᑦ ᕿᒻᒥᒃᓴᔭᖓᓂᒃ 
ᐱᔭᕆᐊᖃᕋᔭᖅᐳᑎᑦ. 
ᐱᖃᑎᒃᓴᖅᑖᑐᐃᓐᓇᕈᒪᒍᕕᓪᓕ ᐊᒥᓲᕗᑦ 
ᓂᕈᐊᕐᕕᒋᔪᓐᓇᖅᑕᑎᑦ. ᐊᖏᔪᒥᒡᓘᓐᓃᑦ 
ᒥᑭᑦᑐᒥᒡᓘᓐᓃᑦ ᐱᔪᒪᒐᔭᖅᐱᑦ? ᑐᕐᕈᔪᒥᒃ 
ᒥᖅᑯᑭᑦᑐᒥᒡᓘᓐᓃᑦ? ᐃᕿᐊᑦᑕᕐᒥᒃ 
ᐆᒻᒪᕆᒃᑐᒥᒡᓘᓐᓃᑦ? ᖃᐅᔨᓇᓱᑦᑎᐊᕐᓗᑎᑦ 
ᐱᔪᒪᔭᕐᓂᒃ ᕿᒻᒥᖅᑖᓛᕋᕕᑦ.

ᖃᓄᐃᑦᑐᑐᐃᓐᓇᕐᒥᒃ ᕿᒻᒥᖅᑖᕋᓗᐊᕈᕕᑦ, 
ᖃᐅᔨᒪᓂᐊᖅᐳᑎᑦ ᕿᒻᒥᓕᒫᑦ 
ᐃᓕᓐᓂᐊᖅᑎᑦᑕᕆᐊᖃᖃᑦᑕᕐᓂᖏᓐᓂᒃ. 
ᑐᐊᕕᖏᑦᑎᐊᕐᓗᑎᑦ ᐱᓗᑎᑦ, 
ᕿᒻᒥᑦᑎᐊᕙᖃᓕᕋᔭᖅᐳᑎᑦ 
ᕿᒧᒃᓯᐅᑎᑦᑎᐊᕙᖕᒥᒡᓘᓐᓃᑦ!   

ᕿᒻᒥᐊᕐᔪᖃᖅᐱᑦ, ᐅᕝᕙᓘᓐᓃᑦ ᕿᒻᒥᐊᕐᔪᒃᑖᕈᒪᕕᑦ? ᕿᒻᒥᐊᕐᔪᐃᑦ 
ᐊᒃᓱᐊᓗᒃ ᖁᕕᐊᓇᖅᑐᑦ, ᑭᓯᐊᓂ ᐱᓕᕆᐊᒃᓴᖃᓇᖅᐳᖅ ᐊᒥᓱᐊᓗᓐᓂᒃ. 

ᐊᔪᕆᖅᓯᐅᔾᔨᓯᒪᔪᑦ ᒪᓕᒋᐊᓖᑦ ᐃᓕᒍᑎᒋᔪᓐᓇᖅᑕᑎᑦ, ᖃᓄᖅ 
ᕿᒻᒥᖃᕆᐊᒃᓴᖅ ᐅᕝᕙᓘᓐᓃᑦ ᕿᒧᒃᓯᖃᕆᐊᒃᓴᖅ. ᓇᓗᓇᐃᖅᓯᓯᒪᑦᑎᐊᕐᒥᔪᖅ 

ᕿᒻᒥᓕᕆᒋᐊᒃᓴᖅ ᓄᓇᕐᔪᐊᓕᒫᒥᑦ ᖃᓄᕐᓗ ᐊᔪᖕᒋᑦᑐᐊᓘᔪᓐᓇᕐᒪᖕᒑᑕ! 


